
 بە بۆنەی تێپەربوونی ساڵێك بە سەر یەكەم ژمارەی »ئاڵای سووری 
بۆ تیشك هاویشتنە  بیكەینە هەلێك  زانی  پێویستمان  بە  كوردایەتی«دا 
سەر بیروباوەڕی كوردایەتی و روون كردنەوەی هەندێ لایەنی نابەرچاو 
و تایبەتی سیاسەتی حیزبمان و كێشەكانی ئیمڕۆی خەباتی بزووتنەوەی 

رزگاریخوازی كورد.

بۆ  هەلەی  ئەو  )عەلی(  هاوبیر  تێكۆشەرمان  و  بەڕێز  هاوبیری  سوپاسەوە  بە 
رەخساندین ..

-دەستەی بەڕێوەبەرایەتی –

پ – گۆڤاری ئاڵای سووری كوردایەتی چۆن لە دایك بوو؟
وەڵام : پێویستی ئۆرگانێكی ناوەندی، یان هەتا بڵاوكراوەیەكی رێك و پێكی هەفتانە، 
مانگانە، یان دەوری لە زوویەكی زووەوە بە توندی خۆی خستبۆ بەر هەست و بیری 
حیزبمانەوە ئەگەر چی زۆر كوسپی لە دەسەڵات بە دەر و لەمپەڕی باڵاتر لە بەژنە 
باڵای حیزب رێگری هێنانە دی ئەو پێویستی و ئاواتە بووە و چەندین هەوڵی بۆ دراوە 
و جارێ دوانیش بە نەبەكامی هاتۆتە بەرهەم .. بەڵام تا چاو هەڵهێنانی ئاڵای سوور، 
بڵێم  ئەوە  دەشێ  حیزب!  بەرچاوەكانی  ناتەواویە  لە  بووە  یەكێك  ئۆرگان  نەبوونی 
هێشتا لە ئاستی ئەو تەماو هیوایەی ئێمەدا نییە كە بۆئۆرگانێكی ناوەندی بەرچاومان 
گرتووە، بۆیە تا ئێستا )ئۆرگانی ناوەندی هێزی پێشمەرگەیە( نەك »ئۆرگانی ناوەندی 

حیزب« لەوەش بەولاوە« ئۆرگانی فەلسەفەی كوردایەتی«.

كە  ب��اوەڕی  ئەو  سەر  دەمانخاتە  سوور  ئاڵای  ژمارەكانی  دوانەكەوتنی  و  پێكی  و  رێك  پ – 
چ كێشەو كوسپێكی هۆنەری لە بەردەمدا نەبێت ؟ بەڵام زۆری هەڵەی چاپ زۆر جاران زیان لە 

ناوەڕۆكی باسەكان دەدات .. لەم بارەیەوە چ روونكردنەوەیەكتان هەیە ؟
وەڵام : كۆسپ و تەگەرە، ئەگەر شتێكی ئاسایی و بەرچاوبێت بۆ ژیانی كوردەواری 
لێ  حیزبی  خۆڕسكی  حیزبی  خەسڵەتێكی  وەكو  تایبەتی  بە  مادیەكان  كۆسپە  ئەوا 
یان  رۆنیو،  كاغەزی  كەمی  بەر  لە  ج��اران  زۆر  كە  نەبێت  سەیر  پێتان   ..! هاتووە 
كەم  ژمارەكان  بارستایی  دەبین  ناچار  تایپەكان  مانگرتنی  یان  مەرەكەب،  نەبوونی 
كەینەوە و ئەوەندەش لەم لا و لا سواڵی كاغەز و بەرگ و مەرەكەبمان كردووە كە لە 
تاممان دەركردووە .. ئەم پرسیارەت رێچكەی پێچەوانەی دەگرت و لەوانە بوو بڵی : 

بۆ ژمارە دوازدەتان لە كاتی خۆیدا دواكەوتووە؟!..

ئەمە هۆیەك بووە بۆ ئەوەی دەست لەو پڕۆژەیە هەڵگرین كە پێشتر سەركردایەتی 
لە  حیزب بڕیاری دابوو كە بە هەر چوار ژمارە )كتێبیكی( وەرگێڕدراو بە زنجیرە 
ئاڵادا بڵاو بكەینەوە .. دیارە كەمی كادری هۆنەری و پسپۆری رۆژنامەگەری خۆی 
رایتەر و مصلح و  )تایپ  ئاوابێت  )مام هەژار(  لە خۆیدا كێشەیەكە و ماڵی هاوبیر 
گەڵالە كەرێتی(ى گۆڤارەكەی خستۆتە ئەستۆ و جار و باریش بە دەڕنەفیزەكەی سێ 
چوار ڕۆژ ڕۆنیو تاقانەكەمان پەك دەخات ! بە هەر حال ئەمانە بەشێكن لە باجی 
سەربەخۆیی و سیاسەتی مەبدەئی و ڕاستی حیزبمان. كە هەردەم ئامادەین شانی 

بدەینەوە بەر .

پ – بۆ ناوی )ئاڵای سووری كوردایەتی(بۆ دانراوە ؟
وەڵام :ئەی بۆ ناوی )ئاڵای سووری كوردایەتی( نەبێت ؟ جارێ چ ئاڵایەك لە ئاڵای 
خەباتی كوردایەتی خۆیناوی تر و شەكاوە ترە ؟ یان ئەگەر مێژوو نازناوی سوور 
بدات بە یەكێ، پێت وا نییە ئەو یەكە كوردە؟.. ئەگەر مەسەلەی هۆ بێت، ئەوا دەتوانم 

لەم خاڵانەدا كورتیان كەمەوە :

1 – ئاڵا بە مانای مجازی و ڕاستیەكەی باوەڕی بنجی حیزبمانە : لەم بارەیەوە 
شاعیرێكی كورد دەڵی :

 دۆستەكانم باش بزانن
 دوژمنانم باش بزانن . 

چەند باوەڕم 
بە ئاوێستا و بە زەردەشت و بە خوا هەیە

هەزار هەندەش باوەڕم بە هەڵكردنی ئاڵا هەیە
2 – ئەو ئاڵایەی باوەڕشمان پێیەتی )ئاڵای سووری كوردایەتی(یە لە )كوردستانێكی 

ئازاد(دا بۆ )گەلێكی یەكسان(بێت.
3 – بۆ ئەوەشە ڕێگە لەو بیر تەسك و شەوكوێر و دواكەوتوانە ببڕێتەوە كە وەك 
گای ئیسپانی بە )سوور( بە لەسە دەبن و جار و بارێك بە ناهەق دوژمنانمان لە ملی 

ئێمەیان دەپێچن یان خۆیان دەیانەوێ بۆیاخی )كوردایەتی( لە خۆیان هەڵسوون.

پ – پەیوەندیمان لە گەڵ هێزەكانی كوردستانیدا لە چ ئاستێكدایە ؟
وەڵام : بە شێوەیەكی گشتی، ئێمە هەمیشە هەوڵمان داوە بۆ بتەو كردنی ریزەكانی 
برایەتی  هەموو جۆرە  ئامادەی  و  كورد  دڵسۆزەكانی  و  هێزە سیاسییە شۆرشگێڕ 

رزگاریخوازی  خەباتی  سەركەوتنی  زامنی  و  رێگە  تاكە   .. بووین  هاوكاریەك  و 
شوێنێكی  و  ڕێ  و  بەرنامە  سەر  لە  سیاسیەكانە  هێزە  یەكگرتنی  و  یەكێتی  كورد 
دیموكراسیانە، لە بەر زۆر هۆ و بە تێ خۆیندنەوەی باری كوردستان و هەڵكەوتنی 
ساڵی  سەرەتای  لە  هاوتا«مان  یەكسانی  یەكگرتوویی  »ب��ەرەی  سیاسیەكان  هێزە 
1976وە خستۆتە روو و بەدرێژایی ساڵانی ڕابردووو، بەشی هەرە زۆری كۆششمان 
جۆرە  هەموو  ئامادەی  داهاتووشدا  لە  ئێستاو  و  كردوە  تەرخان  مەبەستە  ئەم  بۆ 
هاوكاری و هاریكاریەكی دڵسۆزانەین لە گەڵ هەر لا و بەرەیەكی شۆرشگێڕ و دڵسۆز 
بۆ خزمەتی كێشەی نەتەوەكەمان و لە سەر بناغەی ڕێزی بەرانبەری و بە شێوازی 
دیموكراسیانە و ئازادی بیرباوەڕ و چالاكی سیاسی و چەكداری .. هەمیشەش دوو 

خاڵی گرنگمان بەرچاو خستووە :
1 – هەموو كەس و لایەكمان بە برا و دۆست و هاوكار قبوڵە، بەڵام نە خۆمان بە 

كوێخای كورد دەزانین و نە كوێخایەتیش لە كەس دەسەلمێنین؟
2 – دۆستایەتی كەس و هیچ هێز و بەرەیەك بە دوژمنایەتی كەس ناكڕین، ئامادە 
نین لە ژێر هیچ بار و دۆخێكدا ڕاو هەڵویستی كەس كاوێژكەینەوە.بەم پێیە دەرگای 
پیریەوە  بە  هەنگاو  دە  هاتبێ  لاماندا  بە  هەنگاوێك  لایەك  هەر  و  داوە  هەموانمان 
چووین. ئەمەش هێڵی دروست و چەسپاوە و مەبدەئی نەگۆڕی حیزبمانە، لە بارەی 

پەیوەندی لە گەڵ هێزە سیاسییەكانی دیدا.

 پ – هۆی ئەو دالەنگین و نابەرانبەریەی فراوانی و گەشەی رێكخستنە لە رووی چەندایەتی و 
چۆنایەتییە و كەمی ژمارە پێشمەرگەیە چییە؟

وەڵام : ئێمەلە سەرەتاوە باوەڕمان بەوە بووە كە رێكخستن بنكەو سەرچاوەی 
لە بن نەهاتووی بوون و چالاكی شۆرشگێڕانەی سیاسی و چەكداریە و ئەساسە .. 
بۆیە لە سەدا نەوەدی توانای خۆمان بۆ ئەو لایەنە تەرخان كردووە و هێزی بنەڕەتی 
حیزبی  بنكەی  و  رێكخستن  چۆنایەتی  و  چەندایەتی  بە  حێزبێك  هەر  ئەساسی  و 

دەپێورێ..
بە   .. دەگەیەنێ  ئیسپات  بە  بۆچوونە  ئەم  راستی  داهاتووشی  رۆژگ��اری  دی��ارە 
ویست و خوازی خۆشمان بوایە حەزمان دەكرد ئەو دالەنگینە بەرانبەری بووایە بەڵام 
سیاسەتی پشت بە خۆبەستن و أعتماد كردنە سەر جەماوەری كورد و رەتكردنەوەی 
هەر جۆرە سەرچاوەیەكی چەك و ماددی كە كەم تا كورتێ مەسەلە مەبدەئیەكەی 
تێدا بكەوێتە مەترسیەوە یان چ نەبێت خۆ دۆڕاندن و فینچاندنەوەی تێدا بێت .. لە 
بار و دوخێكی )مناقص(ەی وەكو ئیمڕۆدا كە چەند چەكێك وە شتێ پارە نرخەكەی 

هەموو  بە  حیزبمان  روو سووری  پاراستنی  ئێمە  بێت،  باوەڕكە  و  بیر  )عزریەتی( 
ئیمكانیاتی دنیا ناگوڕینەوە، چونكە ئێمە نە بازرگانین و نە قۆنتەراتمان كردووە، كە 
پاسۆك وابێت و ئەمە بێت .. لەسەرمانە كورد بین و بەرژەوەندی باڵای كورد لە سەرو 
هەموو أعتبارێكی دیكەوە دابنێین و سەد پێشمەرگەی پشت بەستوو بە جەماوەر زۆر 
كاریگەرتر و و شەرەف مەندانە ترە لە هەزاران هەزار چەكداری پاڵدراو .. ئێمە بە 
قەناعەت باوەڕمان بەوەیە كە )چەكی بێ و باوەڕ سێدارەی جەماوەرە( .. جگە لەم 
لە لافاوی ڕادەر و گەشەی  ئەو  ئەم و  كۆسپانە كۆسپی قووت كراوە و مەترسی 
پاسۆك هۆیەك بوون بۆ كێشەو گرفت نانەوە بۆمان و ئێمە هەر هەندێك بە خۆماندا 
چەند  سلێمانی  ناوچەی  لە  كەمەوە  ژمارە  بەو  دەڵێین  )تواضع(ەوە  بە  و  هاتینەوە 

هێندەی هەندێ لا كارێگەر تر بووین و دوژمنەكەمان هەراسان كردبوو ..
ئەیلول  ئەگینا شۆڕشی  نییە،  ژمارە  مەسەلە  كە  نەكەین  بیر  لە  ئەوەش  دەشبێ 
سەد و بیست هەزار پێشمەرگەی هەبوو، چونكە بناغەی لە سەر بەفر بوو لە شەو و 
ڕۆژێكدا توایەوە .. ئێمە بەهێزترین و زۆریش لە خۆمان رازین چونكە خاوەنی ئەو 
ڕێكخستنەین و ئەوەی دەشمێنێتەوە و بەرگەی هەر گۆڕان و ڕووداوێكی كتوپڕی و 

ناوەخت بگرێت ڕێكخستنە .
 

پ – زۆر جار دوژمنەكانمان قاوی دژی عەرەب و فارس و توركمان بۆ دادەخەن سەرچاوەی ئەم 
قاو و هەڵبەستە چییە و لەم بارەیەوە ئەگەر بفەرموون تیشكێ بخەنە سەر ئەم باسە؟

وەڵام : دژایەتی هەر نەتەوەیەك بدرێتە پاڵ ئێمە، یان بیری نەتەوایەتی بە گشتی، 
گەپێكی یەكجار ڕەزا گران و گاڵتە جاڕانەیە .. وەكو ئەوە وایە و خرابتریش كە بڵێین 
ئێمەی   .. ئەمەرێكا«!  كرێكارانی  بەرژەوەندی  دژی  سعودی  كرێكارانی  خەباتی   «
هەست  و  بیر  لە  ڕێ��ز  شتێك  هەموو  لە  زی��اد  و  شتێك  هەموو  لە  ب��ەر  نەتەوەیی 
و بەرژەوەندی و ئامانجە ڕەواكانی نەتەوەییانەی نەتەوەكان دەنێین، دیارە نەتەوە 
.. ئێمە دژی  دراوسێ و هاو ماڵەكانمان پێش خەڵكی تر دەكەونەوە لەم بارەیەوە، 
دەسەڵاتدارە داگیركەرەكانی ئەو نەتەوانەین كە بە زۆر و بێ ویست و بەرژەوەندی ئێمە 
و نەتەوەكانی دیكە داگیریان كردوین و دەمانچەوسێننوە، وەكو دەزانن دابەشكردنی 
كوردستان بە ویست و خواز و داواكاری و هەوڵی جەماوەری ئەو نەتەوانە نەبوون 
و هیچ بەرژەوەندیەكیان لە داگیركردن و بە زۆر بەستنەوەی كوردستاندا نییە .. بەڵام 
داگیركەرەكە كە )سوء الاستفادە( لە هەستی نەتەوەییانە یان نیشتمانی و هاوڵاتیانەی 
ئەو گەلانە دەكەن و دەیانەوێ ئاڕاستەی بزووتنەوەی ڕزگاریخوازی كوردی بكەن، 
دژایەتی  و  زیان  هێندەی  ناڕەوایەو  كارێكی  وایە  پێمان  بگرێت  سەر  بۆیان  ئەگەر 

ئێمە، زەرەر بەخش و دژ بەرژەوەندی ئەوانە، بەچكە عەرەبێك گای لە كام گاڕانی 
دەسەڵاتدارە ڕەگەزپەرستەكاندا هەیە راپێچی كوردستانی گۆڕیشی نەبێت و توركێك 
بكوژن و  بیبەنە كوردستان و كوردی پێ  ئەنەزۆلەوە  لە  بەرژەوەندییەكی هەیە  چ 
كورد بكوژێت ؟ .. یان ئەو رژێمانە خۆیان دژی نەتەوەكانی خۆیانن و زۆر جار لە 

كورد خراپتریان بە سەر دێنن . 
ئێمە دڵنیاین ئەگەر ئەو جەماوەرە چەواشە نەكرێت و لە خشتە نەبرێت و زۆری 
نەك  بكات  ك��ورد  لە  مۆڕەیەك  نابێت  ئامادە  و  نییە  ئامادە  هەرگیز  نەكرێت،  لێ 
وڵاتەكەی داگیر بكات یان ببێتە داردەستی ئەو ڕژێمە ڕەگەز پەرستە چەوسێنەرانە 
.. ئەمە وەكو شتێكی چەسپاو و لە رووی مەبدەئیەوە لامان روونە و باوەڕمان بە 
دۆستایەتی و برایەتی نێو گەلان هەیە ..ئەگەر وا نەبین خۆمان هەڵدەوەشێنینەوە 
و دژی خۆمان دەوەستێنەوە، چونكە چۆن دەشێ كۆمەڵێكی نەتەوەیی پەیڕەوانی 
بیر  و  ڕژێ��م  ئەو  ئێمە  بۆیە  بن؟  دیكە  نەتەوەیەكی  دژی  كوردایەتی  فەلسەفەی 
نییە، هەرچی  كورد  بوون و سەربەخۆیی  بە  باوەڕمان  كە  گەلانە  نێو  وپارتانەی 
بڵێن و بكەن بە )نەتەوەیی(یان نازانین و بە كۆمەڵی ڕەگەزپەرست و دەمارگیر و 

لادەریان دەزانین ..
راستی و چەوتی هەر ئیدیعایەكیشیان تەنها باری سەرنج و هەڵوێستی تیۆری و 
عیلمییە بەرانبەر كورد و مەسەلەی كورد سەنگی مەحەك و بواری راستی و ناراستی 
.. بە نیسبەت كورد و ئەو گەلانەشەوە مەسەلەكە زۆر چەواشە  بیروباوەڕەكانیانە 
كراوە و دوو لایەنە : لانێكی :هەوڵ و كۆشەی ئیستعمار و دەسەڵاتدارە ڕەگەزپەرست 
باڵ�وك��ردن��ەوەی  و  دوژمنایەتی  و  دووب��ەرەك��ی  ت��ۆوی  چاندنی  بۆ  كلكەكانیانە  و 
دژی  هاندانیان  و  و سازدان  جەماوەرەكەیان  چەواشكردنی  و  بیروباوەڕی چەوت 
كورد وەكو نەتەوە .. لانێكی دیكەی : ڕاڕای و ترسنۆكی رابەر و پارتە بۆرژوای و 
كۆسمۆپۆلیتیەكانی كوردە كە نەیانوێراوە و نەیانتوانیوە و نەیان ویستووە مەسەلەی 
كورد وەكو نەتەوەیەكی سەربەخۆ و جیاواز بەرابەر و هاوتا لە گەڵ ئەواندا دەربخەن 

و داوا بكەن ..
و  ئایدیۆلۆجی  و  فیكری  زەمینەیەكی  و  ك��ردۆت��ەوە  بچووك  خۆیان  هەمیشە 
تەعامولی  و  بكرێت  مەسەلەكەمان  لە  گومان  كە  ك��ردوە  خۆش  هەتاڕەفتاریشیان 
ئەم ساڵانەی دوایی مەسەلەی  پێش   .. نەكرێت  گەڵدا  لە  نەتەوەیەكی سەربەخۆمان 
ئەو  ك��وردی و  دی��اری كردنی چارەنووس و دەوڵەتی  گ��ەورە و مافی  كوردستانی 
مافانەی بۆ هەر نەتەوەیەكی دیكە قابلی چەند و چوون و گومان نەبوون و هەندێ 
لە سەر لاپەڕەكانی خۆشیان بەرگریان لێ كردوون و هاواریان بۆ كردوون،  جار 



گۆڤاری ئاڵای سووری کوردایەتی8

سووری  ئاڵای  بارەیەوە  لەم   !! نەتەوەییەكان  بۆ  لاقرتە  و  تۆمەت  دەكرایە  كەچی 
كوردایەتی زۆر تیشكی خستۆتە سەر ئەم باسە.

بە كورتی، ئێمە گەلانی عەرەب و فارس و تورك و هەموو نەتەوەكانی جیهان 
بە دۆست و هاوكار و برای خۆمان دەزانین – دیارە نەبرا گەورە و نەبرا گچكە، 
برای دوانە و دروست بە قەدەر یەك و هاوسان و هاوشان لە گەڵ یەكدا – پڕ بە 
دڵ حەز بە سەركەوتن و پێشكەوتنیان دەكەین و ئەوەندی بۆشمان بكرێت و پێمان 
هەڵسوڕێ هاوكاریان دەكەین بۆ گەیشتنە ئامانجە ڕەواكانیان و )حتما( چاوەڕوانی 
هەمان گیان و ئامادەگیش لەوان دەكەین .. هەر بەند و باوێكی هەڵبەستراو دژی ئەم 
بیر و ڕێباز گونجاو و چەسپاوەی ئێمە، لە هەر لاو كەسێكەوە بێت، تەنها بۆ بەرگرتنە 
بە تین و تەوژمی بیروباوەڕی كوردایەتی چونكە تەنها و تەنها لە بەر رۆشنایی بیر 
و فەلسەفەی كوردایەتیدایە كە كۆتایی بە عومری بە لای داگیركەری ئەو داگیركەرانە 
و بنیات نانی پەیوەندی دۆستانە و برایانەی بەرانبەری و یەكسان و هاوتا لە گەڵ 
كردووە  دیاریمان  حیزبماندا  پرۆگرامی  لە  ئێمە  دژایەتی،  مەسەلەی  نەتەوانەدا  ئەو 
كە "دژی هەموو بوونێكی مادی و مەعنەوی زیان بەخشی بێگانەین لە كوردستاندا“ 
نەتەوەكەماندا  چەوساندنەوەی  و  كوردستان  داگیركردنی  نیازی  بە  كەسی  هەر  و 
پێ بنێتە وڵاتەكەمانەوە بە دوژمنی دەزانین و ئەمەش تەنها تاكە تاكەی ئەو گەلانە 
دەگرێتەوە كە بە مەبەستی داگیركەری و كورد لە ناوبردن لە كوردستاندان و دژی 
فەرەج  باخەڵ  بە  ئەوەی  بۆ  ئێمە   .. گەلەكان خۆیان  نەك  كوردن،  مێژوویی  ڕەوی 
و بەرچاو روون و "متساهل“و پێشكەوتوو و فڵان و فیسارمان بزانن !! دوژمن و 
داگیركەر بە برا نازانین .. ئەوانەی ئەوە دەكەن نازناوەكانی )خۆفرۆش و سازشكار و 
بێگانەپەرست و قسر( هەڵدەگرن و لە )كورد(ێتی دەشۆرێنەوە .. ئێمە دڵنیاشین تەنها 
لە )كوردستانێكی ئازاد و گەلێكی یەكسان(دا دەتوانرێ كۆشكی برایەتی و هاوكاری 

ئیجابی لە گەڵ ئەم دنیایەدا هەڵبەسێنین ..
ڕیكخراوە  و  ئەوپارت  گەڵ  لە  هاوكاریمان  و  پەیوەندی  لە  سەرمانە  لە  بۆیە 
پێشكەوتنخوازانە و دڵسۆز و شۆرشگێڕانەی ئەو گەلانەدا هەمیشە ئەم خاڵە دووپات 
بكەینەوە و یارمەتیان بدەین تا هەڵوێست و ڕوانگەی زانستیانەیان هەبێت بەرانبەر 
كورد و مەسەلەكەمان، بێ دان نان بە بوونی و سەربەخۆیی كورد و هەموو مافە 
نەتەوایەتیەكانی ناشێ و ناكرێ پەیوەندی و هاوكاری ستراتیژی لە گەڵ ئەو كۆمەڵانەدا 
دابڕێژێت و هەرچیەك بكرێت بێ پێشەكی بەرچاوخستنی ئەم راستیە بەڵگە نەویستە 
تەنها خۆهەڵخەلەتاندن و تاكتێك و توانا بە خەساردانە و بەس . بەم ریگەیەش نەبێت 

ناتوانین خزمەتی نەتەوەكەمان بكەین .

پ – ئەوەندەی بزانم بە نیوە چڵی ئەم ئەركە و پێویستە تا ڕادەیەك -بە ئەنجام گەیشتووە، 
كردنی  دی��اری  "مافی  قەناعەتی  ڕۆخی  بگەنە  خەریكن  عەرەبی  ڕێكخراوی  زۆر  كەمەوە  بەلانی 

چارەنووسی كورد“ بەڵام وەكو نووسراو و بەڵگەی مێژوویی زۆر جار گیرە گیری تێدا دەكەن ..
تا چ رادەیەك بەڵگە و پۆزشەكانیان دەسەلمێندرێ و چ نموونەیەكی بەرچاومان هەیە؟

كوردیەكان  لایەنە  ت��ازە  بە  ت��ازە  نییە،  ئاسان  زۆر  مەسەلەكە  دی��ارە   : وەڵام 
كەوتوونەتە سەر هەست و بیری گرنگی ئەم لایەنە و جار و بار دەیدركێنن ! .. جا 
بەرانبەرەكە زۆری دەوێت تا باوەڕ بێنێ، بە داخشێەوە زۆر توانا بۆ ئەم لایەنە خەرج 
نادرێت و سیاسەتی كوردی وەكو لە سەر تاكتیك و شتی كاتی و ڕۆژانە بژیەت وایە 
ئەمەش پتر دەگەڕێتەوە بۆ گەرەلاوژێ حیزبایەتی و ئەو بینە بڕكێ ناشەریفانەی لە 
سەر حسابی كورد و بیروباوەڕەكان دەكرێت .. ئەگەر بەرنامە و پڵان و شێوازێكی 
دیاری و قەراردار هەبوایە ئەگەر نەڵێین "بەرە“ و جۆرە“ یەكێتییەك“ تەنها تەنسیقیك 
هەبوایە هەتا لە نێوان كۆمەڵە سیاسیەكانی یەك پارچەشدا ئەم ئەركە هەرە گرنگ 
و پیرۆزە بە ئاسایی جێ بە جێ دەكرا، بە تایبەتی بە هۆی تایبەتكاری و گرنگی و 
سەرە ڕمی بزووتنەوەی ڕزگاریخوازی كورد لەو وڵاتانە و لە ناوچەكەشدا ئێمە بەش 
بە حاڵی خۆمان هیچ هێشتنەوە و زمان گرتن و گیڕە گیڕ و خۆ دزیتەوە یەك لەم 

بارەیەوە "بەرچاوتەنگی“ و "كورت بینی“ و "نا شۆرشگێڕایەتیە« ..
ئەگەر نەڵێین شۆفینیەنێكی سەرپۆش بە سەرە !.. ئەو هێزە هاوكار و دۆستەی 
ئیمڕۆم ئەگەر دان نەنێ بەو راستی و مافەدا، سبەی لە سەر كورسیەكانی حوكم چون 
ماكێكی  ئەمە  ئەوەیە  مەسەلەكە  جیاوازترە؟!  )صدام(  لە  یان چی  پێدابگات،  دەستم 
كوشندەی ڕەگەزپەرستی و شۆفیەنیەتە، تا لە بن و بێخ هەڵنەقەندری هیچ هاوكاری 

و دۆستایەتی و گوزەرانێك ممكن نییە …
ئەو ئەگەر پێ وا نەبێت من نەتەوەیەكی جیاواز و سەربەخۆم و هیچ قەرزی بابی 
بە سەرمەوە نییە، سبەی كەڕێش بكەوین و )حوكمی زاتی راستەقینەش( م وەكو نوقڵ 
و بەرات پێ ببەخشێ هەر لە پێستی خۆمان بجوڵێینەوە ئەو هەڵدەسڵەمێتەوە و بە 
لەسە دەبێت، ئەویش هەر كارێ بكات، ئێمە هەقمانە گومانی لێ بكەین .. ئیتر چۆن 
لێك تێ گەیشتن و )حسن النیە( دروست دەبێت كە بەردی بناغەی هەر هاوكاری و 

گوزەرانێكی هاوبەش یان جیاوازی بەرابەریە ؟…
لە  دڵنیابووین  ئەگەر  ئێمە  مەبدەئییە،  و  ئەساسی  مەسەلەی  لێرەدا  مەسەلەكە 
هەڵوێست و بیرو ڕایی ئەو لایەنە كە وەك نەتەوەیەكی سەربەخۆ و خاوەن )مافی 
و  جۆر  و  شێوە  مەسەلەی  كاتە  ئەو  دەڕوان��ن،  تێمان  چارەنووس(  كردنی  دی��اری 
شێوازی ممارەسەی ئەو )مافە( گرنگ نییە و تەنها دەكەوێتە سەر هەڵكەوت و هەل و 

مەرجی لە بار و پێویست .. لەوانەیە باری جەماوەر و وڵاتەكە و بەرژەوەندی هەردولا 
وا پێویست بكات كە ئەو مافە لە شێوەی )خودگەردانی لا مەركەزی و ئۆتۆنۆمی( 
ئەم  سەرنجی  ووردی  بە  ئەگەر  بكەین.  ممارەسە  هتد،   .. و  فیدراسێون  یەكێتی  و 
دروست  زاراوەی��ەك  وەكو  خۆی  راستەقینە(  زاتی  )حوكمی  هەتا  بدەین  مەسەلەیە 
لە سەر  ئەگەر  مافە  ئەو  قانوونی  قالبێكی  و  و هەر شێوە  مافیك  .. هەر  دەرناچێ 
بناغەیەكی مەبدەئی و ئەساسی بوونی نەتەوەی كورد و سەربەخۆیی و جوداوازی 

میللیەتی، كە )مافی دیاری كردنی چارەنووسە( هەڵنەستێ.
سەد )ڕاستەقینە و فراوان(یشی بە كلكەوە نرێت، مەترسی هەڵگەڕانەوە و پوكانەوە 
پتر  )ئاڵای سووری كوردایەتی(دا تیشكی  لە  .. دیسانەوە  و بن بۆشی لێ دەكرێت 
 – مابێت  یادمدا  لە  نمونانەی  لەو  یەكێ   .. باسە  ئەم  سەر  خراوەتە  تر  روون  و 
بارەگاكەمان  پارتێكی عەرەبی هاتنە  ! – ئەوە بوو  كە بەداخەوە نموونەكان زۆرن 
باسەمان  ئەم  ئێمە  یەكدا،  لە گەڵ  بیر گۆڕینەوە و هەوڵی هاوكاری  بۆ سەردان و 
لاكردەوە و پێمان ووت : ئێمە جەز دەكەین و دەخوازین كە پەیوەندیەكانمان راست و 
پتەو ئەگەر بكرێت ستراتیژیش بێت، ئەمەش بێ دان نان بەوەی كە )كورد نەتەوەیەكی 
سەربەخۆ و جیاواز و بەش كراوی خاوەن مافی دیاری كردنی چارەنووسە( نابێتی .. 
بۆیە ئێمە بە لانی كەمەوە لە ئێوە چاوەڕوان دەكەین كە دان بەوەدا بنێن .. كە )كورد 
لەسەروو  بە  نیشتمانەكەی  و  كورد  نەتەوەی  لە  بەشێكە  باشووردا  كوردستانی  لە 
)جبل حمرین( دیاری دەكرێت(.. دیار بوو لە هیچ شوێنێكی دیكە ئاوا بەرە و ڕووی 

ئەو ڕاستیە نەكرابوونەوە بۆیە نەدەچوونە ژێری .. پاش لیداونێكی زۆر ووتیان :
ئەمە راستە و دەبێ وابێت، بەڵام ئیمڕۆ جەماوەرەكان ئەممان لی قبوڵ ناكات و 
!! ووتمان " برایان حیزبی  عەقڵی خەڵكی وەری ناگرێت و زەمینەی دەربڕینی نییە 
سیاسی دەبێت پێشرەو و ئاڕاستەكەری جەماوەر بێت، ئەی ئێوە نەتوانن )مفاهیمی( 
ڕاست و ڕاستی و هەق بخەنە بەردەمی جەماوەر و پێیان گۆش كەن و بیر و ختورە 

و هەستی شێواویان لا بڕەوێننەوە، كارتان چییە و بۆ ڕابەر و پێشڕەون ؟..
كاغەز  بیخەنە سەر  نەتوانن  پێیە  باوەڕتان  نەویستەی  بەڵگە  راستیە  ئەم  ئەگەر 

خەتی نێوان ئێوە و )صدام( كامەیە ؟ زامنی ئێمە چییە ؟
هەر چۆنی بوو، تا بە دەمی نەیان سەڵماند. ئامادە نەبووین كۆبونەوەی ڕەسمیان 
لە گەڵدا بكەین .. بەڵام ئەوەتای دەیانبینینەوە !!بە هەر حاڵ بەڕای ئێمە سەد ڕێكەوتن 
لەسەر  ئەگەر  ب��ڕوات،  بێت و  بەرە و هاوكاری و چارەسەری كاتی  بەیاننامە و  و 
چارەنووس“  كردنی  دیاری  "مافی  و  كورد  نەتەوەی  بە  هێنانە  باوەڕ  بناغەی  ئەو 
هەڵنەسێت. چی لێ هەڵناكرێنین و ئەو زەمینە سیاسیە دەبێ بەر لە هەموو شتێك 

بێت، تەنها ئوە بناغەی ئاشتی و ئاسایش و ڕێكەوتن و گوزەرانە لە كوردستاندا ..
 پ – هاوبیری مامۆستا، هەندی جار ئێمەش دروشمی )حوكمی زاتی فراوان(یان )ڕاستەقینە( 
بەرز دەكەینەوە و لە )بەرنامەی خەباتی حیزبمان لەم قۆناغەدا( مەسەلەی )حوكمی زاتی(مان وەكو 
ئامانجێكی كاتی دیاری كردووە، ئەمە تا چ ڕادەیەك لە گەڵ دروشم و را و هەڵوێستی لایەنەكانی 
ئامانجە  ب��اوەڕ و  و  بیر  ل��ەوان ؟ و چۆن لە گەڵ  دیدا یەك دەگرێتەوە ؟ یان جیاوازیان چییە 

ستراتیژییەكەی حیزبدا یەك دەگرێتەوە و دەگونجێ ؟
وەڵام : بەڵام ئێمە و سیاسەت زانستە و هونەر، نەزانستێكی رووت و وشكە و نە 
هونەرێكی بەرز بە تەنیا، بەڵكو ئاوێتە و پێكەڵ پێكی یەكن .. سیاسەتیش كەرەسە و 
ئامڕازی ئامانج و ڕەوتە مێژووییەكەی نەوە جەماوەر، سیاسەت مەداڕێك تەعریفی 
سیاسەت بەوە دەكات كە )هونەری سازدان و كردنی كاری شیاوە – السیاسە فن 
ئامانجە  بنەڕەتیەكان  و سەرەتا  باوەڕ  و  بیر  بەڵام  الام��ور(،  من  الممكنات  ممارسە 
و  داشكاند  لێ  و  گۆڕگی  جێ  و  دەستكاری  و  نەگۆڕە  و  چەسپاو  ستراتیژیەكان 
مەسەلەت و مساومە هەڵناگرێت، بەڵام دەشێ و پێویستە لە گەڵ بار و هەل و مەرجی 
ڕەخساو بەردەستدا بگوندجێندری و بسازێنرێ، بەس بەو مەرجەی پشوو درێژی و 
هەنگاو و وچانەكان لە چوار چێوەی دیاری ئامانجە ستراتیژیەكان نەترازی و لە سەر 

حسابی بیر و باوەڕ و سەرەتا بنەڕەتیەكان نەبێت ..
لە  بووین  چەندە سوور  دیدا  بڵاوكراوەكانی  و  حیزب  پڕۆگرامی  لە  وەكو  ئێمە 
ئازادی  و  یەكگرتنەوە  و  سەربەخۆیی  مەسەلەی  و  ستراتیژیەكانمان  ئامانجە  سەر 
كوردستان، هێندەش بەرچاو ڕوون و واقعی بین بووین و دیاریمان كردووە كە لە 
بار و هەڵكەوت و هەل و مەرجێكی وەكو كوردا گەیشتن بەو ئامانجە چەندین تێك 
هەڵچوون و قۆناغ و وچان و دەستكەوتی كاتی گەرەكە و ئەو ئامانجە كاتیانە لە بەر 
ڕۆشنایی هەل و هەڵكەوت و بار و ممكناتدا دیاری دەكرێت، حیزبمان لە بەرنامەی 
خۆیدا ئەو ئامانجە كاتیانەی بە )ئەو پەڕی ممكن لە زەمەنێكدا دیاری كردوە زۆر 
بە داخەوە دەڵێین كە بار و هەڵكەوتی خەباتی گەلی كورد لە كوردستانی باشووردا 
زۆر پتر لە )حوكمی زاتی( هەڵدەگرێ و ممكنە )حوكمی زاتی( ئەوپەڕی ممكن بووە 
پێش ساڵانی حەفتا نەك ساڵانی پاش هەشتا ‍‍!. بەڵام لە بەر شەڕە تێڵا و تەصفیەی 
و  مساوەمە  و  حیزبی  ناشەریفانەی  بڕكی  بینە  و  ب��ەرژەوەن��دی  و  كۆن  حساباتی 
مناقصەی سەر ساحەكە و باری ئالۆزی شۆڕش و پەیوەندی نێو هێزە سیاسییەكان 
لە سەرێكەوە و خۆنوساندن بە زاراوەی )حوكمی زاتی(یەوە، هەر وەكو لەو زاراوەی 
ترنجێنرابین و دەرچوون تێیدا و بە هەر بارێكدا لە دین دەرمان كات وایە !! بۆ دەبێ 
تەنها چارەی كاتی كێشەی میللی كورد )حوكمی زاتی( بێت ؟ و چاو لە فڵانە وڵات و 

فیسارە تاقیكردنەوە و ئەم بیر و ئەو فەلسەفەیە بكەین و نەتوانین باری وڵاتەكەی 
خۆمان بەرچاوگرین . ئەمە باسێك و داخێكی یەكجار سەختە، ئێمە هەر ئەوەندەمان 
و  بكەین  تۆمار  خۆمان  ڕای  و  گوماناوی  لوعبەی  هەندێ  نەگلێینە  دێت  دەست  لە 
بخەینە بەرچاوی ئەوهێزە سیاسیانە و جەماوەریش .. هیوا داریشین بكەوینە سەر 

بارێك بتوانین )بە خواهی نەخواهی( بۆ بەرژەوەندی كورد بیچەسپێنین .
ئێمە لوەدا لە گەڵ ئەو برایانەدا یەك دەگرینەوە، كە بە ناچارانە، دامێنی ممكن )نەك 
بناغەی سەربەخۆییی كورد  .. بەڵام بە مەرجێ لە سەر  ئەو پەڕی، حوكمی زاتییە 
وەكو نەتەوە و )مافی دیاری كردنی چارەنووس( هەڵەبستێت و ئەو حوكمی زاتیە 

شێوەی گونجاو و ممكنی ئیمڕۆی ممارەسەی ئەو )مافە(یە ..
میللی  مافی  نابێتە  هەڵنەستی،  بناغەیە  ئەم  لە سەر  زاتی  حوكمی  ئەگەر  چونكە 
.. و تەنها شێوەیەكی ئیداری حوكمە و بەس وهەراش تر و باڵاترە لە  نەتەوەیەك 
تەقسیماتی ئیداری وەك )لیواكان و محافەزە و بلدیات و لەم بابەتانە ..( .. پێویستە 
كە  ئەوەیە  ئەویش  بڕەویندرێتەوە،  هەیە  بەهەڵەدا چوون و وەهمێك  و  چەواشەیی 
)كورد نەتەوەیەكی سەربەخۆیە و بەشێك نییە لە گەلی ئێران یان عێراق و یان توركی 

یان سوری …( .
كیانێكی  سەر  خرابێتە  ن��اڕەوا  بە  پارچەیەی  هەر  و  كرابێت  بابەش  كوردستان 
سیاسی، بەڵام خاكی نەتەوەیەكی تایبەتیە كە كوردە .. جا ئیمڕۆ وا پێویست دەكات و 
بار و هەل و مەرجەكە ئەوە هەڵدەگرێت كە شێوەیەكی تایبەتی و كاتی بدۆزرێتەوە 
بۆ پێكەوە ژیانی كورد و ئەو نەتەوانە، تا زەمینەی ئەوە خۆش دەبێت كوردیش وەكو 
هەموو نەتەوەیەكی سەر ئەم گۆی زەویە كیان و بوونی ئازادنەو سەربەخۆی هەبێت 
كە مەسەلە و باسێكی گونجاو و ڕەوایە .. ئێمە سەرمان لەوە دەماسێ، خەڵكی هەبێت 
لە  كەچی  بزانێت،  ئەوە  و  ئەم  و  دیموكراسی  و  پێشكەوتوخواز  و  كورد  بە  خۆی 
ڕووی واقعی و بیركردنەوە نەتوانن هەتا مەبدەئی ئنتدابی ئیستعماریانەش بسەڵمێنن 
.. جاران ووڵاتە ئیستعماریەكان كە ووڵاتێكیان داگیردەكرد، نەپان دەگوت ماڵی بابی 
گەلانە  ئەو  كە  بووە  ئەوە  بەڵگەیان   .. بدەن  قوتی  و  ئێمەیە  پارچەیەكی  و  خۆمانە 
هێشتا نەگەیشتوونەتە ئەو ئاستەی خۆیان بەڕیوە بەرن و سەربەخۆ بن، ئەمان وەكو 
كە چون خۆیان حوكمی  دێنن  رایان  و  دەكەن  فێریان  )وحی( و چاودێری كەرێك 

خۆیان بكەن و بەس .
 لە گەڵ هەموو درو و درندایەتیەكیشیاندا، زۆر جاران ئەم قسانەیان بە ڕاست 
گێڕاوە و مێژووی خەبات و سەربەخۆیی زۆربەی وڵاتە ئەفەریقاییەكان و هەندێكێش 
ئەنجام  بە  پەرڵەمانی  خەباتی  و  رێكەوتن  و  سیاسی  زەختی  بە  ئاسیاویەكان  لە 

گەیشتوون، كەچی گەلی كود لە كوردستانی باشووردا بە تەنیا زیاد لە شەست ساڵە 
لە خەباتی سیاسی و چەكداریە و چواردە ساڵ شۆرشێكی گەورەو سەرتاسەری 
جەماوەری هەبووە و وا شەش ساڵیشە لە سەخت ترین باردا ربەمان دێت، هێشتا 
حوكمێكی زاتی شەپڵە لێدراومان پێ ڕەوانابینن .. دە رووی بابی ئیستعمار ڕەش بێت 

ئەگەر ئەو داگیركەرانە درندەتر و كەم فرسەت تر و گڵاو تر نەبن ..

پ – لە تاقێكردنەوەی ئەم ساڵانەی دوایی، ئایا باری سیاسی كوردستان بەرپابوونی شۆڕش لە 
دووپارچە یان زیاتری هەڵدەگرێ ؟

 وەڵام : هەر كاتێ بار و هەڵ و مەرجی شۆڕش پەیدابوو و بارێكی شۆرشگێڕی 
هاتەپێش، ئێدی پرس بە كەس ناكات و كەسێش بەری پێ ناگیرێ، ئەمەش هیچلە 
كەرەسە  خۆیەتی  مرۆڤەكە  چونكە  ناكاتەوە،  كەم  مرۆڤ  ئیجابیەتی  و  س��ەروەری 
سیان  و  دووش���ۆڕش  شیاوی  و  نەگونجان  و  گونجان   .. شۆڕشەكە  ئامانجی  و 
 : یەكەمیان  هۆ،  چەندین  بۆ  دەگەڕێتەوە  كوردستان،  هەموو  سەرتاسەری  یان  و 
.. مەبەست لەوەیە ئایا تەنها راپەرێنێكی  ڕەسەنایەتی و ناڕەسەنایەتی شۆڕشەكان 
)عفوی( و )مفتعل(ە، یان شۆڕشێكی جەماوەری ڕەسەنی هەڵقوڵاوی ناحی جەماوەر، 
تەنهائەو  كوردستان  مەرجی  و  هەڵ  و  بار  بۆ  ش��ۆڕش،  راب��ەری  بیری  دووەمیان 
رابگرێ  كورد  نەتەوەی  بەرژەوەندی  و  پێداویستی  و  پێویستی  كەلەنگەری  بیرەیە 
دور لە عەقلیەتی ناوچەگەرێتی و ئەم دیو و ئەو دیوە، بە مانا روانگەی نەتەوەییانەیە 
بتوانێ بەرژەوەندی نەتەوەی كورد هەڵسەنگێنی و خاوكردنەوەی و تەوژم دان بەم 
یان ئەو و چۆنیەتی گونجاو )أنسجام( لە نێوان ئەو بزووتنەوانەدا دروست بكات .. 
سێیەم، ڕابەران و پیاوانی بزوتنەوە و شۆڕشەكە، مێژووی ئەم چارەكە سەدەیەی 
بزوووتنەوەی رزگاریخوازی كورد بە گشتی و ئەم چەند ساڵەی دوایی بە ڕوونی ئەم 
لایانە ڕوون دەكاتەوە نەبوونی ئەو مەرج و هۆكارانە و لە نەبوونی منتەلق و بیر و 
باوەڕێكی نەتەوەییانەی ڕەسەن، لەتری بە سەدان كەس داوە و زۆر جار دوو پارت 
و دوو بزوتنەوە و دوو شۆڕشی خستۆتە بەرانبەر یەكدی .. هەر دوو نەڕۆین زۆر 
جار پەیوەندی دۆستانەی نێوان لایەك و داگیركەرێكی كورد زۆر توند تر و خۆش 
تر بووە لە پەیوەندی نێوان دوو ڕێكخراو و یان هەتا دوو بزوتنەوەی كوردیشدا .. 

ئەمە ئەگەر ئەڵێین زۆر جاران لایەك پتر بوونەتە بەشێك لە سیاسەتی داگیركەر 
و كوتەكی دەستی دوژمنەكە . هەتا لای جەماوەریش بارێكی نەفسی ئەوەندە سەخت 
و چەوتی دروست كردووە، كە پرس و رای )عێراقیت، ئێرانێت، گوێندەرێت ؟( رۆژانە 
ناو  لە  توانیوە  نەیان  داگیركەران  كە  تەزعەیەی  ئەو  و  دەچ��زێ  هەمواندا  گیانی  بە 

كوردا بیچەسپینن .. خەرێكە لە ژێر باڵی سیاسەتی چەوتی نا نەتەوەییانەدا نەزعەی 
ناوچەگەرێتی و عێراقی و ئێرانی و ئەم و ئەو سەرپی هەڵبدەن .. ئێمە بایی سیاسیەكی 
ئەو  داگیركەریان  ئەم  بین، دەزانین هەندێ جار دۆستایەتی و هەتا هاوكاری  واقعی 
داگیركەر خۆی دەسەپێنن و پێویست دەبێت، تا ئەو شوێنەی هیچ لایەك لە سەر حسێبی 
لایەكی دیكە نەبێت ئەم جۆرە پەیوەندیانە پێویستن و ڕێگە پێ درویشن .. بەڵاملەمە 
بترازێ )خۆفرۆشی و كورد فرۆشی و خیانەتە جا هەر زڕە تەئویلێكی بۆ بدۆزنەوە 
بەشی ئەوە ناكات كە هیچ بزوتنەوەیەك كەرەسەی كاتی سەركەوتنی نامسۆگەری خۆی 
لە سەر حسێبی هیچ بزووتنەویەكەی دنیا چ جای بەشێك لە بزووتنەوەی نەتەوەكەی 
دەست بخات .. بێ هیچ پێچانەوە و شاردنەوەیەكیش، ئەم داگیركەر یان ئەویان لە بەر 
خاتری چاوی كاڵی كورد لەڕێی خوا و لە بەر بیر و باوەڕەكەی یارمەتی بەشێكی كورد 
نادات، لە كاتێكدا خۆی بەشە كوردەكەی خۆی بە ئاگر و ئاسن سەركوت كات، چونكە 
تاكە بواری ڕاستێتی و هەق پەرستی و پێشكەوتنخوازی و مرۆڤایەتی هەر لایەك بەشە 
كوردەكەی خۆیەتی ئینجا لایەكی دیكە .. لەمەش بترازێ ئەوان بە ناچارانە و عەرەب 
ووتەنەی لە بەردەم هەڵبژاردنی )أهون الشرین( دا كۆمەك یان چاوبڕكێ لە گەڵ یەكدا 
دەكەن و دەزانن چاكیش دەزانن بام ناوچەگەڕێتی و سەڵتەنەت تەڵەبی و خۆ ویستی و 
بەرژەوەندی تەسكی حیزبایەتی یان شەخسی ئەم پارتە و ئەو شەخسە و فڵان كەس و 
فیسار دەسەبەرەی ئەوە دەبن كە مەترسیەكە لەو دوورخەنەوە، بەڵام رەوتی مێژوویی 
و چارەنووس و مەسەلەی نەتەوەیەك درەنگ یان زوو بەرماڵیان پێ دەگرێت، ئەوان 
تەنها بە هیوای خۆ دەرباز كردن لە بەڵایەكی نێزیك و گەورەی بەرچاو پەنادەبەنە 
بەر كێشەیەكی دوو دەستی داهاتوو تەنهاش دڵیان بەوە خۆشە كە بەداخەوە تا ئیمڕۆ 
كوردایەتی  بزوووتنەوەی  هەموو  بۆ خزمەتی  ئەوان  تاكتیكەی  دۆستایەتیە  فشە  ئەو 
بەكار نەهێنراوە، بەڵكو بەشێكی زۆری بۆ لێدانی دوژمنەكەی ئەو نێزیك كردنەوەی 

بەرژەوەندی و مەبەستەكانی ئەو بە خەرج دراوە ..
پاسۆك  بە  پێویستی  ك��ورد  شوێنیك  هەر  )لە  دروشمی  كاتێكدا  لە  ئێمە  بۆیە   
بێت، سەنگەری لەوی دەبێت( و لێدانی زەعیفترین حەلقەی زنجیرەی داگیركەرانمان 
بەرچاوخستنی بێ گوێ دانە ئەو ناوە سەپاوانەی بە سەر كوردا دا و هەردەم ئامادە 
بەو  تفەنگەكانمانوەرگێڕین  بە خوار و ژوور و ڕاست و چەپدا  ئامادەین  بووین و 

جۆرەی كە لە بەرژەوەندی كورد بێت ..
نییە،  هەلە  چ��وار  و  سیان  و  ش��ۆڕش  دوو  بوونی  وای��ە  پێمان  كاتدا  هەمان  لە 
ئەگەر هەموو پێداویستەكانی شۆڕش و بەرژەوەندی میللی بەرچاوگیرێ .. و خۆشی 

شۆڕشی ئیرادەی مێژوو و جەماوەر بێت ..

 ئێستاش بەرژەوەندی بەرزی كورد و پێویستی )فرسەتی خۆڕایی( نەدانە دەست 
دوژمن و پشتگیری گەلی خۆمان لە هەموو بار و هەل و مەرجێكدا ڕێمان نادات، 
ئەگینا بە ئەسكوێی ڕاستی و كوردایەتی هەمانەی هەموو ئەوانەمان بەتاڵ دەكردەوە، 
خەڵكی  گیسكی  قوربانی  بە  دەك��ەن  ك��ورد  گای  و  دوژم��ن  سەربانی  بەفرماڵی  كە 
خۆیان  قرچۆكی  ت��ەلاری  كوردیشن(  )كە  ئەو  و  ئەم  لە سەر حسێبی  دەیانەوی  و 
بڵندبكەنەوە .. چونكە دڵنیابن كەس لە دەست حوكمی توند و تەرازووی مووكێشی 
مێژوو دەرباز نابێت. بۆیە هەموو ئەوانەی دەبنە دڕكی سەرە ڕیگەی كوردایەتی لە 

قوژبنێكی كوردستاندا بێت، رۆژی خۆی دێت هەقی خۆیان بنرێتە مست .

پ – ئایا لە ڕووی واقعی و سیاسی و تەكتیكیشەوە بێت. نابێ جیاوازی داگیركەرانی كوردستان 
بكرێت ؟

وەڵام : هەر كە وتت داگیركەر دەبڕێتەوە، پیاو چاك داگیركەر نابێت، بۆیە لای 
بەڵام   .. ناوك و جەوهەریان هەیە  داگیركەرەوە و یەك  )أطلاق(  بە  داگیركەر  ئێمە 
دەمێنێتەوە ئەوەی كە مەوقعی ئەو ڕژێم یان ئەو دەسەڵات لە سەرجەم بزووتنەوەی 

چالاكی مرۆڤ سیاسەتی گشتی نێو دەوڵەتان ..
 و بار و هەڵ ومەرجی گەلی كورد و ئاسۆی داهاتوویی ئەو ڕژێمەوە پەیوەندی و 
جەمسەرەكانی بە سیاسەتی جیهانیوە، باسێكی دیكەیە .. بۆ نموونە ئەگەر كودەتاكە، 
مەوقعی  ڕووب���دات،  توركیادا  لە  پێشكەوتنخوازانە  و  ج��ەم��اوەری  شۆڕشێكی  یان 
.. و هەر خۆی ئەو بارە نوێیە  ئەو ڕژێمە جیادەبێت لە گەڵ ڕژێمەكەی )ص��دام(دا 
ئاسۆیەكی ڕوون تر و فراوانتر دەخاتە بەردەم بزوووتنەوەی رزگاریخوازی كورد 
لە كوردستانی باكور و پێویستە باری نێو دەوڵەتی و ناوچەكە و هەڵكەوتی ڕژێمەكە 
بە گشتی و باری كورد بە تایبەتی بەرچاوبگیرێ و لە بەر ۆرشنایی ئەوەدا هەنگاو 
هەڵینرێت .. لەوانەیە هەر راگرتنی رژێمێكی وا لەمەودای دووردا بۆ خۆی شۆڕشێك 
بێت بۆ كورد .. شۆڕشی 41ى گەلاویژی 1958 لە عێراقدا بە هەڵوەشانەویە )پەیمانی 
بەغدا( بە تەنیا دەستكەوتێكی گەورە بوو بۆ شكاندنی ئەو تەوقەی كورد، یان ڕمانی 
رژێمێكی شاهەنشاهی لە ئێراندا گەورەترین كوسپی لە بەردەم نەتەوەی كوردا )نەك 
تەنها گەلی كورد لە خۆرهەڵات( تەخت كرد و بارێكی شۆرشگێڕی هێنایە پێش .. بەڵام 
مەترسی گەورە لەوەدایە كە ئەو گۆرانانە لافاو لە گەڵ خۆیاندا دێنێ و ئەگەر ڕابەران 
و پارت و ڕێكخراوەكان زۆر ئاگادار و هۆشمەند و بیرتیژ نەبن، جڵەویان لە دەست 
دەر دەچێ جگە لە پیلان و دەستی دەرەكی هەر خۆی لافاوی عاتیفە و عەفەویەتی 
جەماوەر زۆر جاران تەڕ ووشك پێكەوە دەستوتێن و ئەمەش دەستووری شۆڕشە 

مەزنەكان و بارە شۆرشگێڕیە كڵپە سەندوەكانە .. لەم بارەیەوە سەرنجی وورد لە 
شۆڕشی فەرەنسا زۆر شت ڕوون دەكاتەوە توند ڕەویی و هەرزەییە تیە لە خەباتی 
ئاسایی و باری ئاسایشدا مەترسی گەورەی هەیە، لینین دەربارەی )نەخۆشی چەپ 
ڕەوی هەرزانە ..( زۆر وەستایانە و بلیمەتانە، تاو باوبژی شۆرشگێڕیانەی هەرزانەی 
لە تین و تەوژمی شۆرشگێڕانەی ڕەسەنی جیاكردۆتەوە و بە )نەخۆشی( ناوی دەبات 

و زۆر جار لە دوژمن و داگیركەرەكەش پر مەترسی ترە ..
بە كورتیەكەی داگیركەران لە ڕووی چۆنایەتی و لە جەوهەردا یەكەن، بەڵام لە 
ڕووی چەندایەتی و دەرەچەوە جیاوازیان هەیە و دەبێ هەڵسەنگاندن و بەرچاوخستنی 
ووردی هەموو لایەن و جەمسەری مەسەلەكان ئەم مەسەلەیە تاو و تۆكرێت .. بێ 
گومان تەنها هۆش و بیری نەتەوەییانەی كورد دۆستانەی پێشكەوتوخوازانە دەتوانێ 

.. ئەم ئەركە ڕاپەرێنێ .

پ – لەمو بارەیەوە حیزبی ئێمە تا چ رادەیەك توانیویەتی و دەتوانێ ئەم ئەركە جێ بە جێ 
بكات ؟

 وەڵام : ئێمە لە حوكمدان بە سەر خۆمان و خەڵكیشدا، بێ پێچانەوە بە )تواچع(
ەوە دەڵێین بەو توانا و ووزە دیارییە كەمەی ئێمەوە و لە ناو بارێكی وا ئالۆزدا و 
لە جەنگەی بینە بڕكێیەكی چەواشەدا و لە هەڕاج خانەی سیاسەتی ئیمڕۆی كوردیدا 
ئەوەی بە ئێمە كراوە كردومانە و هەمیشەش لە سەر حسابی بەرژەوەندی و بە 
ساڵانی  لە  توانامان  هەموو  كە  وا  جۆرێكی  بە  شكاوەتەوە،  حیزبمان  كاتی  زیانی 
1979 و 1980دا بۆ بەرگرتن بە شەڕی براكوژی تەرخان كردبوو و ئەگەر چی لە 
زۆر لایەنەوە چاوی رێزگرتنی ئەو هەوڵەمان دەوێتەوە، بەڵام هەبوون ئەو هەڵەی 
خۆمان  مەبدەئیەتەی  ئەو  جارانیش  زۆر   ! داب��وو  قەڵەم  لە  )دەڵاڵێتی(  بە  ئێمەیان 
یەكجار بە گران لە سەرمان تەواوبووە و وا چاكە باسكردنی هەڵگیرێ بۆ رۆژی 
خۆی .. بەش بە حاڵی خۆمان هەمیشە ئەمینداری بیر و را و قسەكانی خۆمان بووین 
ئەو  نەمانتوانیوە  ئەگەر چی  ئێمە   .. بووە  راستگۆییمان  بواری  هەڵوێستەكانمان  و 
بارە دالەنگیوە راست كەینەوە، یان وەكو پێویست مۆپر بین لە سەر ساحەكە، بەڵام 
توانیومانە لە شاری كوێراندا چاو زەق كەینەوە، لە بری ئەوەی دەست بە چاومانەوە 
گرین و خۆمان نابینا كەین .. لەو هەوڵەشدا بووین كە خەڵكی دیكەش چاو بكاتەوە 
بەڵام داخەكەم ئەوەی زگماك كوێر بێت، لە بیر و باوەڕ و سەرەتا بنەڕەتیەكاندا 

كوێر بێت، چاری نییە ..

ئێمە ئەگەر لە بارێكی دیكەی چاتردا بووینایە بێ گومان دەمانتواتی زۆر شتان 
ڕاست بكەینەوە و هەر بەو هیوایەشەوەدا كە ئەو ئەركە چاوەڕوانمان دەكات دەست 

لە كارین و دڵنیاشین لە سەركەوتن ..
ئێمە بناغەی خۆمان مادام توند و پەیت داڕشتووە و رگمان لە ناو جەماوەردا 
بۆ  كەوین،  پێ  س��ەر  و  هەڵدەین  س��ەر  درەنگیش  و  س��ەر خۆ  لە  ئەگەر  داك��وت��اوە 
هەڵچن  زووو  چەند  هەڵدەتۆقن  دوم��ەڵان  وەك��و  ئ��ەوان��ەی  و  چارترە  داهاتوومان 

ئەوەندەش زوو دەشكێنەوە .. كورد دەڵێ : شەرت هۆهۆ نییە شەرت كۆكۆیە ..

پ – هەڵویستی پێویست لە كوردستانی خۆرهەڵات چییە و هەڵویستی حیزبمان لەم بارەیەوە 
چییە ؟

 وەڵام : سەرەتاترین و بچوكترین ئەركی شۆرشگێڕی هەر دەستەیەكی شۆرشگێڕ 
ئازادیخوازەكانی  بزووتنەوە  و  چەوساوە  گەلانی  ڕزگاریخوازی  خەباتی  پشتگێری 
جیهانە، ئەمەش چ ڕووی مەبدەئیەوە و چ بەژەوەندی و هاو چارەنووس و بەژەوەندی 
.. جا ئەركەكە دوو جاران پێویست و خۆی دەسەپێنی  پێویستی دەكات  هاوبەشی 
ئەو  ئێمە  پارچەكانی كوردستاندا و  لە  داواكاریە ڕەواكانی گەلی كورد  نیسبەت  بە 
كوردەی كە بە دەمیش بێت پشتگێری خەباتی گەلانی چەوساوەی وەكو فەلەستین و 
ئیرلەندی و ئەفەریقی و ئەمەریكای لاتینی و ئەم و ئەو بكات، كە هەستێكی مرۆڤانەی 
پێویستە، ئەوەی لێ چاوەڕوان دەكەین كە بە دەم و دەست پشتگیری گەلەكەی خۆی 
بكات و یارمەتی خەباتی ڕزگاریخوزای پارچەیەكی دیكە بدات .. با بڵێین لە بارێكی 
هەڵنەستی  ئاسان  بە  وا  هەر  ئەركە  ئەم  كوردستاندا  كورد  وەكو  و سەختی  ئاڵۆز 
ناچارانە و )أضعف الایمان( دەبێت ئەگەر پشتگیری و یارمەتی گەلی كورد نەدرێت بە 
لانی كەمەوە و بە هیچ جۆرێك و لە ژێر هیچ بارێكدا دژایەتی نەكرێت و كۆسپی لە 
بەردەمدا قوت نەكرێتەوە و دەست لە كار و باری وەرنەدرێت .. ئێمە بەش بە حاڵی 
خۆمان هەمیشە لە گەڵ گەلی خۆمانداین و هەردەم لە گەڵ ئەو دروشمە مەشهورەداین 
كە دەڵێ )وطنی دائما على الحق( هەر بارێكی سەرنج و هەڵویستەیەكیشمان هەبێت لە 
سنووری بەرچاوخستنی دڵسۆزانە و بو بەرژەوەندی كورد نەبێت و لە چوارچێوەی 
ڕاگۆڕێنەوە و ڕا دەربڕینی هێمنانە و برایانەدا نەبێت نەكردوومانە و نەدەیكەین … 
و  رەوت  لە  جیایە  و  )مطلق(ە  مەسەلەیەكی  ڕەواكانیشی  مافە  و  گەلێك  مەسەلەی 
سیاسەتی ئەم حیزب و ئەو رێكخراوە و ئێمە رێگە بە خۆشمان نادەین كە تراشكاری 
لە ئیرادەی جەماوەری گەلەكەمان بكەین و ئەو رابەرو پێشڕەوی بۆ خۆی هەڵدەبژێری 
.. چونكە )جەماوەر ئەگەر لە سەر هەڵەش  ئێمەیە  دروست جێگە رێز و پشتگیری 

لە  بڵندە، روومان سوورە و  بارەیەوە سەرمان  لەم   .. نابێت، هەر ڕاستە(  بێت، كە 
هەموو دەور و بارێكدا پشتمان بە پشتی گەلەكەی خۆمانەوە بووە و زۆریشمان لە 
سەر كەوتووە، كە هیچ خۆمانی پێوە با نادەین و بێ دەنگ ملمان لێ ناوە، چونكە 
ئەمە بەشێكە لە ئەركی سەرشانمان و تەرجەمەی عملی بیر و باوەڕی نەتەوەییانەی 
ڕەسەنمانە .. بەڵام داخەكەم لە سیاسەتی ئیمڕۆدا تەنها چەندایەتی و قەڵەبالغی گیچ 
كێشی تەرازوووی بەرچاوە، چۆنایەتی دەبێ مێژوو هەقی خۆی بداتێ و ئێمەش ئەو 

هەقەمان مەبەستە ..
ئەوەشمان لە یاد نەچێت، چۆن رابەرانی ئەو دیوو رێگەی ئاشتی و چارەسەری 
هێمنانە بە تاكە رێگەی كێشەكەیان دەزانن .. ئێمەش بەرژەوەندی و سوودی گەلی 
كورد و هەردوولاش هەر چارەسەری ئاشتیانە دێتە پێش چاومان .. خەیاڵی كورد 
نەهێشتنیش بۆ كەس نەچۆتە سەر .. پڕ بە دڵ دەخوازینو مەبەستمانە كە لە كوردستانی 

خۆرهەڵاتدا گەلەكەمان بە ئاشتی و هێمنانە بگەنە داوا ڕەواكانی خۆیان .
 

پ – دەربارەی كوردستانی باكور )بە زۆر بەستراو بە توركیاوە( و باری هێزە سیاسیەكان و 
سەرنجی بەڕێزتان چییە ؟

لە رووی  ژم��ارەوە و چ  لە رووی  باكور چ  دەزان��ن كوردستانی  : وەكو  وەڵام 
هەڵكەوتی  هەر  كوردستانە،  پارچەی  گرنگترین  و  گەورەترین  خاكەكەیەوە  پانتایی 
كە  سوریاوە  لە  و  سۆڤیەت(  )یەكێتی  سنووری  لە  نێزیكی  و  باكور  كوردستانی 
دەروازەی بزوووتنەوەی ڕزگاریخوازی عەرەب و سەرە نێزەی وڵاتە عەرەبیە خۆگر 
و ڕاوەستاوەكانە بە رووی ئیسرائیلدا – و هەڵكەوتی رژێمی كۆنەپەرستی بەستراوە 

بە ئیمپریالیزمی ئەمەریكیەوە ..
ئەمە جگە لە پاشخانی شۆرشگێڕانە و رابەرایەتی ئەو پارچەیە بە تایبەتی لە نیوەی 
یەكەمی ئەم چەرخەدا، هەر ئەم هۆیانەشە كە لە رووی ئامانج و درۆشم و داواكارییە 
بۆ  داواكاری و خەباتەكەیان   .. پێشكەوتووترن  دیكە  پارچەیەكی  لە  میللیەكانیانەوە 
و  گەردانی  خود  و  موختاری  )خود  مەسەلەی  و  تەرخانە  سەربەخۆ  كوردستانی 

حوكمی زاتی( لە فەرهەنگی سیاسیاندا نییە ..
لێدانی  كە  ل��ەوەوە  هەر  پارچەیە،  بەو  دەدات  تایبەتی  گرنگییەتیەكی  ب��ارە  ئەم 
رژێمێكی كۆنەپەرستی ریسوا بووی وا بەستە بە ئەمەریكاوە زۆر زۆر ئاسان ترە لەو 
رژێمانەی سەرپۆشێكی تەنكی نیشتمانی و پێشكەوتنخوازی بە سەر خۆدا كێشاوە. 
بە  یان  یان كەمێ بە لای خۆرهەڵاتدا دایشكاندووە  لە مل مڵانی دەوڵەتیەكەدا  یان 
لای چەپدادەڵەنگێ و یان هیچ نەبێت خۆی ساغ نەكردۆتەوە – كە ئەمە كێشەیەكی 

كۆمەكی  و  پشتگیری  ڕووی  لە  وەها  هەر   -! دیكەیە  پارچەكانی  خەباتی  گ��ەورەی 
دەرەكی – كە مەوقع و چارەنووسی كورد تەنها سۆڤیەتە – دەرفەت و مەودا و هەلی 

چاكی لە پێشە .
 هەر ئەمەشە كە تەفسیری چر بوونەوەی ئەو هەموو پیلانە بكات كە لە سەر ئەم 
بزووتنەوەیە هەیە .. خەباتی رزگاریخوازی گەلی كورد لە كوردستانی باكوردا دوو 
ئەركی لە بەر دەمدایە و دوو زامنی سەركەوتنی هەیە، كە بە داخەوە هیچیان جێ بە 

جێ نەكراوە و پیلانەكە لە سەر ئەو دوو خاڵەیە :
1 – یەكێتی ڕیزەكانی بزووتنەوەكەیە، كە ئەو باری چەوساندنەوە و داپڵۆسینەی 
لەوی هەیە، ئەگەر دەستی تێكدەر و چەواشەكردن لێ گەڕێ لە خۆڕا دروست دەبێت 
.. بەڵام نەك تەنها نەتوانراوە گونجاندن و تەنسیق لە نێوان بیر و باوەڕ جیا جیاكانی 
كۆمەڵگای كوردەواریدا دروست بكرێت – وەكو هەموو خەباتی رزگاریخوازی گەلانی 
بیردادەیان  بیركردنەوە و یەك  نێوان یەك جۆرە  لە  بەڵكو  دیكە گرتویانەتە بەر – 
چ  لە   .. یەكن  بە  دژ  هەمووشیان  ه��ەر  و  ك��ردۆت��ەوە  لێ  رێیان  كوێرە  و  ڕێچكە 
جەهەنەمێكی سەررووی ئەم زەمینەدا نۆ ڕێكخراوی ماركسی لینینی هەیە ؟ لە نێوان 
ماركسیزمدا  مێژووی  مۆزەخانەی  لە  تەنها  كە  هەیە  وایان  هی  رێكخراوانەدا  ئەو 
جێگەی هەیە و هەیانە خۆی بە كلكی كوێرە رێی هەڵدێری واوە كیرساندۆتەوە كە 

بچوكترین جوولە دەیترازێنی بۆ لوتكەی هەزار بە هەزار !..
 2 – دۆستایەتی وڵاتانی سۆشیالیستخواز بە گشتی و یەكێتی سۆڤیەت بە تایبەتی 
لەوەدایە رێكخراوی  نەكراوە. سەیرو سەمەرە  بە جێ  نەك هەر جێ  ئەركە  ئەم   ..
ماركسی وا هەیە زۆر لە سیای ئەمەریكا داخ لە دڵ ترە لە سۆڤیەت و باس و خواسی 
وایان كردۆتە خۆراكی بیر و بیركردنەوە و ڕێبازیان، كە لە مەڵبەندە ئەصڵیەكانی 

خۆیان ئیمڕۆ قاچاغە ..
ماوێتی و ئەنوەر خۆجەیی بە پێ چ حسێب و كام مەزهەب ڕاستن و ئەگەر بۆ 
باری خۆشیان ڕاست بێ چ بەرژەوەندیەكی كوردیان تیدایە ؟!پیڵانی ئیمپریالیزم و 
داگیركەرەكە بە دەوری ئەو دوو ئەركەی سەرەوە و جوتە مەرجەی سەركەوتنی 
یەكەم  هەنگاوی  بۆیە  بۆتەوە،  باكوردا چر  كوردستانی  لە  كوردایەتی  بزووتنەوەی 
بزووتنەوەی  ڕێزەكانی  )یەكێتی  بە  تەنها  ئ��ەوەش  پیلانانەیە،  ئ��ەو  پوكاندنەوەی 
كۆبوونەوەی  و  سۆڤیەت  دژایەتی  و  گومڕایی  لە  ب��ەرداری  )دەست  و  كوردایەتی( 
دۆستایەتی  دیاری  ڕێبازی  و  تایبەتی  ڕێكخراوێكی  لە  كورد  لینینیەكانی  ماركسییە 

سۆڤیەتدا، یان بە لانی كەمەوە دژایەتی نەكردنی( دێتە دی ..

ئێمە لە رووی دڵسۆزی و بەتەنگەوە هاتن و بەرژەوەندی كوردەوە رێگە بە خۆمان 
دەدەین كە رەخنە و لۆمەی برایانە و هاوچارەنووسانە ئاڕاستەی ئەو برایانە بكەین 
.. لە كاتێكدا لە رێز بۆچوون و بیركردنەوە و ڕێبازی هەموو شۆرشگێڕێكی كورد 
دەنێین و باوەڕمان بە ئازادی بیر و ڕێباز هەیە، بەو مەرجەی لە سنووری فراوانی 
بەرژەوەندی كورد نەچێتە دەر .. لە هەمان كاتدا بە توندی دژی ئەو چەواشەكاری و 
پیڵانانە دەوەستینەوە، كە لە بەرگی ئاڵ و واڵا و قسەی قوت قووتی گوماناوییەوە كە 
لە بزووتنەوەی رزگاریخوازی كورد دەكەن و دەبنە خۆركە و مۆریانەی كۆمەڵگای 
لە  ئەمانەشدا بەشبە حاڵی خۆمان هیوایەكی زۆر گەورەمان  ..لە گەڵ  ك��وردەواری 

سەر خەباتی گەلی كورد لە كوردستانی باكوردا هەڵچنیوە و لە مەودای دوردا
ئەگەر ئەو ئەركانە جێ بە جێ بكرێن رابەرایەتی خەباتی رزگاریخوازی نەتەوەی 
هەردەم  و  ئامادەین  بكرێت  ئێمە  بە  چی  ڕووەوە  لەم   – دەبینن  تێدا  كوردیشیان 

پێشمەرگەی هەموو كوردین ..

 پ – دەربارەی كوردستانی خۆرئاوا – كوردستانی سوریا چ دەفەرموون ؟
وەڵام : ئێمە یەكێ لەو ئەركە و مەرجانەی سەركەوتنی خەباتی رزگاریخوازیمان 
و بەڵكو گرنگترینمان بە )گرێ بەند و هاوكاری بزووتنەوەی رزگاریخوازی كورد و 
خەباتی رزگاری و دیموكراسی عەرەبی لە سەر بناغەی بەرابەری و ڕێزی بەرابەر و 
بەرژەوەندی هاوبەش، دیاری كردووە .. لەم بارەیەوە لە )بەرنامەی خەباتی حیزبمان 
ئێمە   .. لەم قۆناغەدا( بە روونی و ئاشكرایی ئەم ئەركە دیاری كراوە و چەسپاوە 
دەمانەوی پەیوەندی و هاوكاری ئێمە و نەتەوەی عەرەب، پەیوەندی و هاوكاری و 
 . بێت  هەتایی  هەتا  و  و سەرتاسەری  هاوچارەنووس  و  دۆستایەتیەكی ستراتیژی 
ئەمەش ڕەوتی مێژوویی و چارەنووسی هەر دوو نەتەوەی دراوسێیە جگە لە مێژوو 
مێژووییمان،  پەیوەندی  و  چێشتن  پێكەوە  سوێری  و  تاڵی  درێژی  و  دوور  بیەكی 
)نەتەوە  هاوكاری  و  گ��وزەران  و  ژیان  پێكەوە  و  نەتەوەكان  نێو  ژیانی  داهاتووی 
سۆشیالیستەكان( ئەوەمان داوا لێ دەكات وەكو پێویستی و فرمان و ئەركێك خۆی 
بە سەر هەموو دڵسۆزانی مێژوو و مەنتقی مێژووەوە ڕەفتار بكات، نەك هەر دۆستی 
نەتەوەكەی خۆی نییەو دوژمنی لاكەی دیكە، بەڵكو دوژمنی سەرسەختی نەتەوەكەی 

خۆیەتی ..
ئێمە چەند بە توندی و گردەبڕی دژی گیانی شۆفیەنیەت و خۆ بە زڵ گرتن و 
تەما و داگیركەرانی كوردستانین، ئەوەندەش دژی بیر و ڕەفتاری دابڕان و خۆوێك 
یان  مەرجێك،  و  هەل  و  بار  ئەگەر  دەوەستێنەوە،  عەرەب  ناحەزایەتی  و  هێنانەوە 

دەستی ئیمپریالیزم و تێدەر لە ڕابردوودا گەرایەكی وای لە ناوچەكەدا كردبێت پێویستە 
هاوكاری مێژو بكەین و لە گوریان نێین .. ئەم ئەركەش پتر دەكەوێتە سەر ئەستۆی 
رابەرانی بزووتنەوەی ڕزگاریخوازی عەرەب و وڵاتانی پێشكەوتوخوازی عەرەبی بە 
گشتی و )سوریا( بە تایبەتی .. ئەمەش كارێكی یەكجار ساناو بەردەستە بە تایبەتی 
كە گەلی عەرەب خۆی دووچاری ژان و ئەشكەنجەی داگیركەری بووە و هەندی لە 
خاكی پیرۆز و ئازیزی داگیركراوە و )ضحیة(ی بیر و ڕەفتاری ڕەگەزپەرستانەیە .. 

بۆیە پتر دەتوانێ لە ژانی كورد بگات . 
 گزنگی ئەم دیاردە و گۆران و بادانەوەی تیگەیشتن و لێك گەیشتن لە ئاسۆی 
بیری پێشكەوتووی عەرەبی و ڕاو هەڵویستی هەندێ رابەری عەرەبی و ڕێكخراوەكانی 
پێمان وایەو  ئێمە   .. بەر  فەلەستیندا بە دی دەكەین و هیوایەكی گەورەمان دەخاتە 
لە كوردستانی گەورە و  بەشێكە  ئەوەی كە كوردستانی خۆرئاوا  لە سەر  سورین 
نەرۆحی شۆرشگێڕانەی عەرەبی ئەوە هەڵدەگری و نەلە بەرژەوەندی عەرەبە و نە 
پیێویستیان بە چەند سە كیلومەترێكی كوردستان و مملیۆن و هەندێكی كوردە قووتی 
بدەن و ڕەفتاری داگیركەرانەیان لە گەڵدا بكەن .. ئێمە چاوەڕوانی ئەوە دەكەین، كە 
ڕەفتاری ڕابەرانی بزووتنەوەی ڕزگاری و عەرەب لە گەڵ كورد و كوردستانەكانی 
بیر  هەڵقولاوی  روناكانەی  بیر  شۆرشگێڕانەی،  ڕەفتارێكی  ب��ەوان��ەوە،  بەستراوە 
ئەندێشەی باخەڵ فەرەجی عەرەبی بێت و لە ڕۆحی ئیسلام و عەرەبیەوە هەڵوێست 

وەرگرن ..
ئیرادە  نەكات، دژی  گیانە عەرەبیە  ئەو  پێرەوی  و  نەكات  ئەمە  ئەوەی دروست 
و خۆرسك و خەسڵەتەكانی عەرەبی دەوەستێتەوە .. تەنها ئەوانە نوێنەر و معبرێ 
رۆحی عەرەبین كە پشتگیری خەباتی نەتەوەی كورد دەكەن و لەم رووەوە )برادر 
راستگۆ،  عەرەبیە  رابەرە  ئەو  هەڵكەوتووی  و  بەرچاو  نموونەیەكی  القذافی(  معمر 
و نەترس، و بەرچاو روونەیە كە پێویستە هەموو رابەرانی عەرەب و رێكخراو و 
پارتەكان چاوی لێ كەن.. دەبێ رابەرانی عەرەب قسەكان )ناجی هلال(یان هەردەم لە 
یاد بێت " كە كوردستانی سەربەخۆ و یەكگرتوو، چاكترین و قایمترین دۆست و قەڵا 

و پشت و پارێزی نەتەوەی عەرەب دەبێت .. 
بە كورتیەكەی پێویستە برادەرانی عەرەب وەكو نەتەوەیەكی سەربەخۆ و بەش 
چ��ارەن��ووس(  كردنی  دی��اری  )مافی  خ��اوەن  داگیركراوی  چ��ەوس��اوەی  بەشكراوی 
نەتەوایەتیەكەی  كەمە  نەك   .. بكەن  گەڵدا  لە  مامەڵەی  و  كورد  مەسەلەی  بڕواننە 
بێ خاك و میوانێكی ڕەزاگران و بە ڵایەك لە نیشتمانی عەرەبدا .. پێویستە ئەوان 
دۆستی راستەقێنە و رابەرانی رەسەن و راستی بزووتنەوەی كوردایەتی لە گەریدە و 

بازرگانە سیاسیەكان جوێ كەنەوە چونكە ئەو رێكخراوەیان كەسەی بۆ مشتێ پول 
و پارە و دەستكەوتی كاتی و مەرحەبایەك چاو لە ڕاستیەكەی مێژووی پێویستی و 
وێرای ووتنی ڕاستی نەبێت و سەودا و مامەڵە بە كوردستان و مەسەلەی كوردەوە 
بكات، دۆستی كەس نییە، دۆستی گیرفان و مەقامی خۆی نەبێت و هەردەم ئامادەییە 
بە فڵس زیاتر و مەرحەبایەكی گەرم تر دەست تێكەڵاوی دەستی شەیتانیش بكات 
دەستورێكی  .. وەكو  بگوێزێتەوە  مەوقعی دۆستایەتی خۆی  و رۆژێكدا  لە شەو  و 
پەرست  نەتەوە  و  دڵسۆز  هەرە  ڕۆڵە  )لە  تەنها  بگەرێین  دۆست  بۆ  ئەگەر  گشتی 
سەر  لە  دۆستایەتیان  ئەوانەی  و  دەكەوێ  دەستمان  بوێرەكاندا(  پێشكەوتخوازە  و 
بناغەی بەرژەوەندی نەتەوەكەمان هەڵدەچنن، هەر ئەوان كە دەتوانن پارێزگاری ئەو 
دۆستایەتیە بكەن .. پەیوەندی و هاوكاری دوو نەتەوە و دوو بزووتنەوەش دەبێت 
لە سەر بنچێنەی بەرژەوەندی هاوبەش و یەكسانی و ڕێزی بەرابەری هەڵەبستی و 

هەمیشەش دۆستایەتی و هاوكاری لە بەرژەوەندی نەتەوەكانە .
ئێمە بەش بە حاڵی خۆمان بەشێكی زۆری ئەو ئاڵۆزی و لێك نەكەیشتنەی ئەو 
دوو بزووتنەوەیە – لە ڕابردوودا، كە لە ئاستی پێویستدا نەبووە-ئۆباڵی دەخەینە مڵی 
نەبووە  نەتوانن و مەبەستمان  سیاسیە بۆرژوا ترسنۆكانەی كە هەڵكەوتینا وابووە 
مەسەلەی كورد وەكو مەسەلەی نەتەوەیەكی تایبەتی و سەربەخۆی خاوەن هەموو 
مافێكی بە )مافی دیاری كردنی چارەنووسیشەوە( بخەنە ڕوو و لەمەوە و لە سەر 

ئەو بناغە تەعامولی سیاسی بكەن ..
 لیێرەدا بەو پەڕی دڵسۆزی و پەتاوپەت دەڵێین ئەركێكی گەورەو مەئسولیەتێكی 
مێژوویی چاوەڕوانی ڕابەرانی سوریا دەكات، كە تەرجەمەكەری عملی و ڕاست بێژی 
نێوان  بن و رێچكە شكێن، دۆستایەتی درۆس��ت و سروشتی  ب��اوەڕ خۆیان  و  بیر 

نەتەوەی عەرەب و بزووتنەوەی كورد بن و لە خۆشیانەوە دەست پێ بكەن ..

رازێكی كوردانە
بانگی ڕاهێشتنێ..!

ئێمەی پاسۆك بایی تێخوێندنەوەی هەموو بار و هەڵ و مەرج و هەڵكەوتی 
كۆمەڵایەتی  فراژبوونی  گەشەو  و  هەڵكشاوی  تێ  پلەی  وارادوە  كۆمەڵگەكەمان 
لە  بەر،  بابەتی و خودیەكانی خۆ و دەور و  بارە  پێگەیشتن  و گەڵالە بوون و 
تەك ئەمانەشدا بارە شۆرشگێڕیەكەی نێو دەروونی بزووتنەوەی رزگاریخوازی 
كورد و سەرجەم بزووتنەوەی شۆرشگێڕی و دیموكراسی ناوچەكەمان بەرچاو 
گرتووە لە دەربڕین و داواكارییە نێزیك دەست و ئامانجە كاتیەكانماندا . بۆیە لە 
پرۆگرامی حیزبماندا ئامانجی كاتیمان بە )ئەوپەڕی ممكن لە سەردەمێكدا( دیاری 

كردووە، ناوی ئەو )ئەوپەڕی ممكن(ەشمان نەهێناوە و ناوكیشمان نەبڕیوە ..
 ئەمەش پتر لە بەر باوەڕ نەگۆڕەی حیزبمانە بە گۆڕان و گەشە و جولەی 
ڕەوتی مێژوویی، كە هەرگێز لە سەر خاڵێك و لە بستە جێیەكدا چەق نابەستێ و 
ناچەقێ، چونكە لەوانەیە لە پارچەیەكی داگیركراوی، كوردستاندا، لە سەردەم و 
لە بار و هەڵ و مەرجێكی دیاریدا، ئەو "ئەوپەڕی ممكن“ە’ تەنها پاراستنی شەقڵی 
نەتەوایەتی كورد و خۆدزینەوە لە شەڕی دەستە و یەخەی بەرەیەكی دیاریدا بێت، 
لەوانەشە لە پارچەیەكی دیدا، یان هەر لەو پارچەیدا خۆ نووساندن بە ناوێكی وەكو 
"خود گەردانی و حوكمی زاتی – بە هەموو جۆر و بابەتەكانیەوە –“شەپڕیوی و 
ناتەوانایی و بە خساردانی هەلی هەڵكەوتووی قۆناغێكی پێشكەوتوو دەرچێت، لە 

هەل و مەرجێكی دیاریدا ..
نەوێران  و  خۆدزینەوە  و  سازش  جۆرە  هەر  كە  بزانین  ئەوە  دەبێ  جارێ 
هەر   – ستراتژیەكانی  مەبدەئییە  و  بنەڕەتی  مەسەلە  لە  خستنێك  لچ  بن  و 
بزووتنەوەیەكدا – خۆ گیل كردن و خۆدان بە دەستەوەیەكی نا شۆرشگێڕانەی 
ترسنۆكانەیە و بە هیچ جۆرێك پەیوەندی داری نییە بە "سیاسەتزانی“ و تاكتێك“ 
و كارناسی و كارزانییەوە، ئەمە پتر تەعبیر لە بن و بنەچەی قوڵایی نەفسیەت و 
هەڵكەوتی بۆرژوایانەی پشوو سواری زڕە شۆرشگێڕەكان دەكات! ئێمە "بەڵگە 
نەویست“ێكی سەد جاران دەكۆتێنەوە، ئەگەر بڵێین داگیركەرەكە دەزانێ و چاك 
دەزانی كە مافی كورد، مەسەلەی كورد، كێشەی كورد، چارەی بنەبڕی مەسەلە 
میللیەكان تەنها و تەنها“ مافی دیاری كردنی ئازادانەس چارەنووسە“، كە دوا پلەو 
پێشكەوتووترین و سەرئەنجامی، كیانی سیاسی سەربەخۆ و دەوڵەتی میللی ئەو 

نەتەوەیە، كە داگیركەر تەعبیری "جیابوونەوە – انفصال "ى بۆ بە كار دێنێ و 
هەندێكی ساویلكەی نەزانی ناوخۆشمان تووتی ئاسایی ئەو قەوانەی ئەوان لێ 
دەدەنەوە و پاكانەش دەكەن !!، بەڵام لە راستێدا بۆ كورد و هەموو نەتەوەیەكی 
دیكە )رزگاری و یەكگرتنەوەیە(، دوژمن و ئێمەش دەزانین كە "لا مەرگەزی و خود 
موختاری و هەتا فێدرالی و یەكێتی كۆنفدراسیۆنیش“ هەقی میللەتان نییە و ئەمانە 
"محطات أنتقال“ى ئامانجە سترتیژیەكانی نەتەوەیەكن كە كیانی سیاسییە، كە لە 
ژێر بار و هەل و مەرجێكی ناچاریدا مل بۆ یەكێك لەم – نیوە مافانە – دا دەدات، 
لێ سوورە كە نەتەوەكە لە سەفەری دووری ستراتیژیشدا چەند هەنگاوێكی پی 
دەبڕێت و لە تەمەنی داگیركەریئەویش چەند ساڵیك كورت دەبێتەوە .. بۆیە كام 
لا هەلی لە بارتری بۆ هەڵكەوت پێ لەوەكەی تر دەكاتە كەوشەوە، یان ئەو پاشە 
پووتی دەكات،  ناوك  نەكرا  بۆی  لێ دەكات و هەڵی دەوەشێنێتەوە، هەر  كشێ 
یان جەماوەری نەتەوە داگیركراوەكە تەكانێكی دیكە بۆ خۆی دەدات و ڕەتێ بە 

داگیركەرەكە دەبات ..
ئەوەش بڵێین – كە ناچارین دووبارە بەڵگە نەویستێكی ماران گەستەی خۆمان 
چەند بارە بكەینەوە، لە بەر عەنتیكەیی و پاشاگەردانی فیكری بە ناو و لە سەر 
داب��ە شۆرشگێڕی  و  زانستی  دەستوورە  هەموو  پێ  بە   – ك��راو  ك��ورد حسێب 
و یاسا دیاری و مەنتیقیەكان ئەو نێوە یان فشە مافانە دەبێ و دەبێ لە سەر 
بناغەی پتەوی بە ردی یەكەم و مەفهومی ساكار و سەرەتایی )دان نان بە بوون 
و سەربەخۆیی نەتەوەكەدا( و )مافی دیاری كردنی چارەنووسی( هەڵەبستی و 
بروای پێ بهێندری، ئەگینا لە زڕە مافیش پووچ تر دەردەچێ و دەبێتە گاڵتە بە 
.. لە باشترین حاڵەتدا دەبێتە جۆرێكی  خۆكردن و توانا بە فێڕۆدانێكی ناپاكانە 
بێ سە و بنی )تقسیماتی ئیداری“ نەك "مافی گەل“ێك .. پێویستە“ خودگەردانی 
یان حوكمی زاتی راستەقینە“ و "دروێنەش !!بریتی بێت لە ممارەسەكردنی“ مافی 
كردنی  )تقسیط(  كرمانجیەكەی  و  ك��ورت  و  ساكار  مانا  بە   .. كاتیدا  و  دی��اری 
قەرزێكی گەورەیە، لای دەست بڕێكی لە دادگا توند كراوە .. نە بە“قسط“ى یەكەم 
و دووەم ئەو هەقە دەدرێتەوە و نە "قسط“ەكان "بدیل“ى قەرزە ئەصڵیەكەیە و 
لە رووی دەستووری و یاساییەوە و مەرجی بنەرەتی دان نان بە هەقی بەرانبەر 
و دەسەبەرەی "گەڕ و گوڕ“ نەكردن، دان نانە بە سەرپاكی قەرزەكەدا، ئەوسا بە 
تێ خوێندنەوەی باری "سەرچەوتەكە " ئەو هەقە "تقسیط“ دەكرێت و كەی دادگا 
یان كوتەكەی كابرا باڵا دەست تر بوو لە "گەڕی“ قەرزاربارەكە مەسەلەی "قسط“ 

دەبێتە خۆ فریودان و فرسەت دانە بەر و ڕەواكردنی "سەرچەوتێتی« ..

كە  دەستكەوتی  ه��ەردەم  نەبێت،  بەو جۆرە  ئەگەر  "عملی“شەوە،  لە ڕووی   
بە خوێنی هەزاران شەهید و رەنج و كردە و كۆشەی چەند ساڵەی جەماوەرە 
و  ئاوەوە  دەكرێتەوە  خۆی  وەك  هاتووە  بەرهەم  ستەمدیدەكە  و  زەحمەتكێش 

ئەمەش مۆركی "سبق الاصرار“ى تاپاكی پێوەیە ..
لێرەوە دەمانەێ بچینە ناو باسێكەوە كە پێویست بوو دەمێك بووایە بچەسپایە 
و چەند و چوونی هەڵنەگرتایە، هەر هیچ نەبێت لە رووی ناوەڕۆك و بنەڕەتی 
خواس  و  باس  جێ  گونجاوی  "توقیت“ى  و  شوێن  و  كات  تەنها  مەسەلەكەوە، 
و  )رزگ��اری  كە  كوردایەتیە،  بزووتنەوەی  ستراتیژی  ئامانجی  ئەویش   .. بوایە 
كیانی  كردنی  دروست  تر  زەق  واتای  بە  گەورەیە(،  كوردستانی  یەكگرتنەوەی 
سیاسی و دەوڵەتی سەربەخۆی كوردیە .. كە تاكە چارەی بنەڕەتی و ریشەكێش 

كەری كێشەی كوردە ..
ئێمە بە زۆر و بە ناهەق و بە دەستی بێگانە و ئیستعمار بەو كیانە ماقۆڵا 
سەرجەمی  و  بەستراوینەتەوە  لكێندراوە،  پێوە  ك��وردی��ان  نامەشروعانەی  و 
ناڕەوایە  پەیوەندیە  جۆرە  ئەو  تا  بۆیە  هەڵستاوە  ل��ەوەوە  میللییەكەمان  كێشە 
نەبێت  خۆیدا  چنگی  لە  خۆی“  "چارەنووسی  ئازادانە  كورد  و  هەڵنەتەكێندرێ 
ئاستێكدا  هەر  لە  ئێمە  هەوڵێكی  هەموو  پێویستیشە   .. دەمێنێتەوە  هەر  كێشەكە 
.. لێرەدا تەنها  بێت، هەنگاوێك بێت بۆ نیزیك بوونەوە و گەیشتنە ئەو ئامانجە 
ئەوەندەمان دەوێ بڵێین كە ئیمكانی هەنگاوی مێژوویی لەم رۆژانەدا و بە تایبەتی 
لە داهاتوویەكی نێزیكدا دەست هەڵینج دەبێت، بەڵام گرنگ ئەوەیە كەرەسەی ئەم 

هەنگاوە كە "پیاوە“ هەبێت ..
 بۆ خۆ كۆكردنەوە و كوردانە خۆ هەموو دڵسۆزانی كورد بانگ ڕادەهێڵین …

بانگێ لە سەنگەری پاسۆكەوە

ئەی هێز و كۆر و كۆمەڵە سیاسیە شۆرشگێڕ و دڵسۆزەكانی كورد ..
ئەی خێر خوایانی كورد و پەروەر ..

با هەموو پێكەوە دەست لە نێو دەستی یەكدی نێین و ئەم گەلە چەوساوەیە چی 
دی بە بەرەوە نەماوە و چی دی بەرگەی ئەو خوێن رێژیەی نەشتەری دەست و دەم 
.. وەرن توبی خودا یەك لە سەدی ئەو ماستاو ساركردنەوەیە  و چەكتان ناگرێت 
بۆ داگیركەرانی دەكەن، سۆز و میهربانی و برایەتی پێشانی یەكتری بدەین، یەك لە 
هەزاری ئەو تەرزووەی لە دۆستایەتی و چاوبڕكی ئەو لایەنە و فڵانە بزووتنەوەی 
ئەو  نێوەی   .. ب��دات  پێمان  نێوانمان  تەبایی  و  خۆشەویستی  دەگ��ات  پێتان  بێگانە 
ئامادەگیەی تێتاندایە بۆ چاوپۆشێن و ڕابوردنبە سەر هەموو خەراپە و ناپاكیەكانی 
دوژمنە بێگانەكانتان لە یەكدی خۆشبین و بە سەر رابردووی تاڵ و تفتی یەكدیدا 
ڕابوورن ! .. ئەو داخ و ڕق و ژەهری حەزیایەی دەرونتان هەمووی مەڕژیننە گیانی 
یەكتریەوە، هەر چ نەبێ بەشێكی ئاڕاستەی داگیركەرەكانی بكەن و ئەوەی دەمێنیتەوە 

چونكە )كورد(ین زۆر شەكەتمان ناكات ..
خۆ ئەگەر شۆرشگێڕ بین و لە هەرچی خەسڵەتی مرۆڤانە و كوردانە نەشۆرابینەوە 
مردنمان سەد جاران شەرەفمەندانە تر نییە "صدام“ روو بە رووی هەموو دنیا بڵێ : 
ئەوانە ئەگەر ڕاست دەكەن و بۆ كورد "ی دەكەن بۆ یەكتری دەكوژن ؟! دیارە هەر 

یەكەیان دەستێ دەیجوڵێنی و ئاغایەكی هەیە !!.
كامتان بە چاوداگرتنێكی ئەو رژێمە ڕەگەز پەرستە لە ڕابردوودا چۆكی خۆدان بە 
دەست و ملی كەچی "ولاء«تان بۆ دانەداوە ؟ و كامیشتان لە ناخەوە لە ترسی ئەوی 
دیكە بوێری بە فیكەیەك كڕنوش بۆ دەستی سوڵتانانەیان نابەن ؟!.دە ئێتر بۆچی و 
لە پێناوی چیدا و لە بەرژەوەندی كێدا ناتوانن، ئەگەریەتیش بكەن، یەكتری بكوژن 
و نەبنە تاژی ڕاوی ئەم و ئەو .. یان هەر بدەن بە لاكەی دیتان دوژمنە سەرەكی و 

ڕاستە و خۆكەتان بكوتێ ؟!
برایان بۆ وا دەزانن هەر وا سوك و سانا دەتوانن بە دوو فشە "تأویل“ وو سێ 
"تنظیر“ى گێڕ و گەوێر و هەندێ چاوبەست و پەهڵەوانیات، تا بیخۆن و خۆتان لە 
بەردەم حوكمی مێژوودا دەربازبكەن !!؟ لەوانەیە ئیمڕۆ ئەو دەروێش و سۆفیلكە حاڵ 
لێ هاتووی دەور و بەرتان كە بە درۆ، بە كارە، بە پەیوەندی گەندەی كۆمەڵایەتی 

یان هەر شتێكی دیكە راتان گرتوون حاڵتان لێ هێناوون، تا ماوەیەكی دیكەش زەرگ 
بازیتان بۆ بكەن و شیرە خۆشیان بدەن، بەڵام كە ساردبوونەوە و كۆڕەكەتان تێك 

چوو، ئەوسا بۆتان لە زبڵدانی مێژووی كورد دا دەدۆزنەوە ..
ئێمە ئەم ساكار بێژی و واتە بێ قورت و بێ سەرپۆشانە لە ناخی جەماوەری 
دەنگی  هەڵدەهێنجین،  نەتەوەكەمانەوە  چەوساوەی  و  ستەمدیدە  و  زەحمەتكێش 

دڵسۆزیمان تێكەڵی هاوار و بانگی "یەكگرتن و هاوكاری و تەبایی“یان دەكەین ..
 هەرچی چەوتە رێگەی ئەم دنیایە هەیە گرتووتانەتە بەر، دە بۆ یەك جارێش بێت 
شاڕێی پیرۆزی كوردایەتی بگرن و دەست لە گومڕایی كورد كوژی هەڵگرین .. لە بەر 

كەس نا لە بەر ئابڕووی خۆتان ..
بێ  ئێمەش چەوتیتان  دڵ��س��ۆزان��ەی  پ��اڕان��ەوە  و  دەن��گ  ئ��ەو  ئەگەر  ه��ی��واداری��ن، 
ڕاست نەكاتەوە. بزمارەكەی "صدام“ بە هۆش خۆتاندا بێنیتەوە !..گەر واتان نەكرد 
بەرپرسیاری مێژوو و خوێنی شەهیدان بن و خوا لە هەشتان نێ .. ئەگەریش ڕاست 

بوونەوە ..
 

هەر بژین بۆ كوردهێزی پێشمەرگەی پاسۆک

قوتابخانەی پاسۆک
 چ بكەین ؟!

هەموو هێزە شۆرشگێڕەكانی كوردستان و بزووتنەوەی دیموكراسی عێراقیش، 
دەمێكە گەیشتوونەتە ئەو ئاكامەی كە بەدیهێنانی هەموو مافە ڕەواكانی گەلی كورد 
تەنها  عێراقی  گەلی  دیموكراسیەكانی  ئامانجە  و  داوا  و  باشووردا  كوردستانی  لە 
ڕمانی ڕژێمی ڕەگەزپەرستی فاشی عێراقی نەبێت نایەتە دی، دیارە هەمیشەش ئەوە 
بەرچاوخراوە كە تەنهاش بوونی یان هێنانی حكومەتێكی ئیتلافی دیموكراسی گەلییە 

بتوانێ بەم ئەركە هەستێ و ئەو مافە و داوایانە بێنێتە دی ..
روبەڕوو  كە   – مەعنەوی  كارێكی  لە  جگە  رژێمە،  ڕمانی  كە  یەكەم،  ئەركی  بۆ 
هەرچەندە   – بەغدا  فاشیانەی  الواقع“ى  "أمر  بۆ  نەدانە  مل  و  رژێمەكە  بوونەوەی 
بزووتنەوەی رزگاریخوازی كورد لە ساڵی 1976وە مڵی رێگەی شۆڕشی چەكدارانەی 
بزووتنەوەی  سەرجەم  هیوای  و  دەر  داڵ��دە  و  لانە  ك��ورد  پێشمەرگەی  و  گرتووە 
دیموكراتی عێراقیشە و حیزبی شیوعی عێراقی لە ساڵی 1978وە قورسایی ماددی 
و  چەندایەتی  ڕووی  لە  بەڵام  بزووتنەوەیە،  ئەو  سەر  خستۆتە  خۆی  مەعنەوی  و 
ڕەگ  و  پڕچەك  ڕژێمێكی  رمانی  تای  هەرگیز  بوونە چەكداریە  ئەو  چۆنایەتێشەوە 
داكوتراوی – ساڵێك لەمەو بەر – هەنگاوێ دەست پێ دەكات – و شۆڕشانی جیهان 
لە نەختێكەوە بوونە خەرمانێك و دەوەن بوون خۆمان و بوونەتە دار ‍‍بەڵام ئەوەی 
جەماوەر  چاوەڕوانیەی  و  پێویست  ئاستی  ئەو  و  بەرە  و  بدەین  بە خۆمان  گەشە 
هەنگاو هەڵێنین، لە هەندێ رووەوە داوامانەتە دواوە ‍‍‍‍‍‍!! بەڵام وەكو حیزبمان دەڵێ : 

چەوت مل بە هەڵدێرەوەدەنێ ..
ئاواش رژێمە رەگەز پەرستەكەی "صدام“، لە چەوتێتی رێبازەكە و مل بە هۆڕی 
و "غرور“ى بێ ئەندازی سوار چاكە پیاو كوژەكەی بەعس، ملی بە هەڵدێری هەزار 
بە هەزاری شەڕی "عێراق و ئێران“ەوە ناو پاش ساڵ و نیوێك شەڕ تەنها لە هەفتەی 
یەكەم و دووەمی پەلامارەكەیدا توانیویەتی مەبەستەكانی بە دی بێنی و لەوە و دوا 
چەقیوە و ئێستاش دیاردەی چەقین و ئەو "رمال المتحركە“ى بن پێ لە هەڵپەء سواڵی 
لە  پاشەكەشێ  و  عەرەبی  كۆنەپەرستەكانی  ئۆردون“ وڵاتە  "شا حوسێنی  كۆمەكی 
و  ئیسلامی  دەڵاڵە  دامانی  و  دەستە  لە  الارض“دا،  و  المیاە  فى  المشروعە  "حقوقنا 
ولاتانی بێ لایەندا دیاری داوە و مەسەلەی رمانی رژێمەكە وەكو "خۆت مەیكە و خوا 
بتداتێ "دەست هەڵێنج بووە و رژێم دوا ڕۆژانی تەمەنی چەپەڵی پەنجە ژمێر دەكات 

!.. ئا بەم جۆرە مەسەلەی "ڕمان –اسقاط“ عەرەب ووتەنی "مفروغ منە“وە .. ئێستا 
زیاد لە بیرە ڕمان، بیری پاشە ڕۆژ و“ دوای صدام خۆی“ خۆی دەخاتە بەر هەست 
و هۆشی هەموو دڵسۆزانەوە .. ئایا بۆ پاشە رۆژ چ زەخیرەیەكمان خستووە ؟ و چ 

بیرێكمان كردۆتەوە ؟ و چ بەرنامە و نەخشەیەكمان هەیە ؟!
ئاشكراشە كە سێ دەستە و لایەن مرقیان لە كورسیەكەی "صدام“ خۆش كردووە 

و هەر كەسەی "نۆینەر و دەم و چاوی“ سەربەخۆی ئارایش داوە ..
1 – لە بەر ئەوەی مەسەلەی ڕمانی رژێمەكە پتر بە كارێكی دەرەكی دەبێت و 

سەرئەنجامی شەڕی عێراق و ئێران دەوری كاریگەری تێدا دەبێت …
 بێ گومان "هاو ڕێباز“ و "هاوكارەكانی“ تەرەفی ئەو شەڕە پتر لە هەر لایەكی 
تر خۆیان بۆ هەڵخلاندووە و شەش بێشی پێ دەكەن و خەونی سەوز و سووری 
پێوە دەبینن .. بەڵام تا ئیمڕۆ و بەرنامەیەكی دیاری و گردەبڕ و ئاشكرایان نییە، یان 
نایانەوێ بیانبێ .. یان هەر خۆیان لەو ئاستەدا نین خاوەن بەرنامە بن و ئەمانە تەنها 
پاشكۆن و مەسەلەكە دەبێتە مەسەلەیەكی ناوچەیی زیاد لەوەی مەسەلەیەكی عێراقی 

بێت ..
2 – هێز و دەستە نەتەوەیی و نیمچە نەتەوەیییە عەرەبیەكان، كە كەم تا كۆرتێ 
و بە جۆرێك و شێوەیەك لە شێوەكان – ئەگەر نەڵێین لە زەمانی ئینتدابەوە بە لانی 
كەمەوە لە دوای گەڵاوێژی 1958وە – حوكم بە دەست بوون و بۆ چواردە ساڵیش 
دەچێت بەعس پاوانی دەسەڵات جمگە ئەساسیەكانی "دەوڵەت و سوپای“ى كردوە .. 
ئەوانەش كە ئیمڕۆ راستەوخۆ، یان لە بنەوە دژی رژێمی "صدام“ن .. پتر دژی "صدام“ 
خۆی و دار و دەستەكەین و ئەگەر نەڵێین لە سەر "بیر و باوەڕكەی“ قسەیەكیان نییە 
و بنكە حیزبی و جەماوەریەكان بە هی خۆیان دەزانن، خۆ "بە چ“ بدیل“ێكی تر دوو 
لە بیر و ئاكاری ئەو ڕژێمەوە ڕازی نابن و هەموو هەوڵیكیان بۆ "دەرباز كردن و 

پاراستنی ئەوەندەی دەتوانرێ دەرباز كرێت "لە دار و بار و "تركە“ى بەعسە ..
دەزگا  و  دام  و  ئەمریكی  ئیمپریالیزمی  بڵێین  چاتر  یان  سێیەم،  دەستەی   –  3
دارەكانی  پەیوەندی  و  پەیوەندی  خ��اوەن  ڕژێمە  و  دەوڵەتی  نێو  جاسوسیەكانی 
ناوچەكە، بە دەوری "بدیل“ێك و روویەكی تردا دەخولێنەوە و رزگاركردنی رژێمەكە 
بەو  بتوانێ كۆتایی  بەرۆگری "صدام“دا دەبێنن، كە  لە دۆزینەوەی دەم و چاوێكی 
شەڕە بهێنێ و هەندێ باری ناوخۆ هێمنی كاتەوە و ڕژێمەكە لە ژێر "عنوان“و ناوێكی 

تردا دەستێ بە خۆێدا بێنێ ..
لەولاشەوە هێزە كوردستانی و نیشتمانی و دیموكراسیەكانی كورد وعێراقی بە 
دیار "قدر“ەوە هەڵتووتاون و زۆر بە داخەوە فركە فڕكیانە بە دوای خۆ هەڵواسین 

و خۆ چەمەلغ كردن بە یەكێ لەم سێ دەستانەوە. ئەوانیش هەر یەكەیان كۆمەڵی، 
دەستەیەكیان بەرچاوگرتووە، كە خۆش بدە و خۆش تاوبن، كە سبەی بتوانن سەری 
لاكانی تریان پێ بكوتنەوە و هەندێ كێشەكانیان پێ سارد كەنەوە و بە كورتی و 

كرمانجیەكەی بیان كەنە "جاشێكی محترم!!«.
ئێمە ناچارین لەم پلان و بێ دەنگی و نەزۆكییە بە دەنگ بێن و راستیەكانی بە 
رووتی و روونی بخەینە پێش چاوان ..جارێ بە نیسبەت گەلی كوردەوە .. بە هیچ 
جۆرێك هیچ خێرێكی زیاتر و چاتر لەوانە چاوەڕوان ناكرێت .. هەر تەنها بە بەڵگەی 
ئەوەی كە كاتی خۆی هەر ئەو "صدام“ە لە سەر حوكمیش بوو، كە ناچار بوو سەر 
بۆ كوتەكەی شۆڕشی كورد شۆر كات، لە ژمارە "400“ى 1969/12/17 و ژمارەی 
1969/12/22ى رۆژنامەی "الثورە“دا و لە چەند وتارێكی دوای ئەمانەشدا بێ پێچانەوە 
دانیان بەوەدا ئەنا كە )گەلی كورد لە كوردستانی عێراق بەشێكە لە نەتەوەی كوردی 
بەش بەش كراو و مافی دیاری كردنی چارەنووسی خۆی هەیە(، كەچی ناوەرۆكی 
"حوكمی زاتی“یەكەی ئەوەیە كە – ناچارانە – چەكی ڕمانی رژێمەكەمان بۆ بەرز 
ئازاری  11ى  ڕێكەوتنی  فیكری  زەمینەی  كێشا  بۆ  پەنجەمان  ئ��ەوەی   ! كردۆتەوە 
1970بوو، كاتێ بەعس حیزبە عێراقی بە نەتەوەیی و پێشكەوتوخواز و دینیەكان پاش 

"13 سیزدە“ ساڵی نەحس چییە ؟ و كامەیە ؟!.
جگە لە بەند و باوە درۆیینە دەست بڕانە هیچ و پووچەكەی“ هەموو برا بن " و 
"فەرقی ئەم و ئەو نییە لە ئیسلام "دا .!!جا دەبێ چ خێری لە فەساڵی نەڕسكاوی ئەمانە 
چاوەڕوان بكرێت و هەر لێستاوە "سەد رەحمەت لە كفن دزی پێشووی گەرەگ نییە 

؟!«.
ئێمە كە ئەمە دەڵێین، باوەڕمان بەوەیە كە كورد خوێنی خۆی لە سەخت ترین بار 
و لە دژوارترین هەڵ و مەرجدا بۆ بەچكە بەرازێكی كوڕی بەرازێكی تر نەڕشتووە و 
ئیتر با بەس "كوڕی خۆمان بكەین بە قوربانی كچی خەڵكی“ و خۆمان و بۆ خۆمان 

بیرێك لە دوا رۆژ نەكەینەوە …
بۆ كەلە پیاوەكانی كورد، هێز و كۆڕ و كۆمەڵە سیاسیەكانی بیر لەوە ناكەنەوە لە 
گەڕەلاوژی و بارێكی شێواوی جەنگەی روخانی رژێمەكە سوود لەو هەلەوەرنەگرین 
و ئەوەی ناو دلان كە ناوێرین لە ترساندا بە زماناندا بیهێنین، دەستی بدەینێ و بیكەنە 

"أمر الواقع“ێك ؟؟ بۆ نابێت ؟!
ئێمە لێستاوە دەترسین هەبن : مایەكە و تۆبە و بە )موشەی( خۆیان و بەگێتییەكی 
نۆكەری هەستنەوە و مەسەلەكە لە جەماوەرەكە و لانە دڵسۆز و شۆرشگێڕەكانیش 

تێك بدەن !!.

ئێمە لەوە دەترسین "كورسی و مەقام“ خەونی سەر پێخەفی نەرم، لە سەر حسابی 
مەسەلە بنەڕەتی و مافە نەتەوایەتیەكانمان سەد و یەك مەزات خانەی كورد فرۆشی 
گەرم كات و خەڵكەكەش بووە تا بە هۆش خۆیدا دێتەوە چاو بنوقێنێ، یان چاوی بە 

رووكەش تەراویلكە پێ بكەن !!
ئێمە لەوە دەترسی لێستاوە هەبن وەكو "دێزە“ – تۆپینی خۆیان و زەرەی ساحێب 
–یان بۆ دوا رۆژ ئامادە كردبێت و شەڕە كورسی و رقی شەخصی و بەرژەوەندی 

تەسكی حیزبایەتی كاری ناڕەوا و رابردوو ئاساییان پێ بكات ..
و  بار  ئەم  ژێر  لە  و  ئێستا  هەیە،  دیاردەشی  و  هەقمانە  دەترسین،  ل��ەوە  ئێمە 
دۆزەخەدا پێكەوە نالكێین ‍‍‍!!. سبەی ئەگەر دەسەڵاتدارە تازەكەی بەغدا چاو بڕكێیەكی 
لە گەڵ لایەكدا كرد، چۆن كوردستان دەكەنە گۆمی خوێن ؟!. خەڵكی بە شەرەف و 
رابەرانی دڵسۆز و پیاوە سیاسیەكانی كورد و عێراقی تەجربەی تاڵی بەعسیتان لە 
یاد نەچێت – كەزەمینە و بار و هەڵ و مەرجێكی لەم كەم رەخساو تریشدا – توانی 
دەستی هەموان لە بنی هەمانەكەوە دەربكات و هەموان پاش بەتاڵ دەرچن !!. بۆیە 
ئێمە بەو پەری دڵسۆزی و بەتەنگەوە هاتن و لە ڕووی بینینی مەترسی گەورەی دا 

هاتووو ئەمانە دەخەینە روو و داوا دەكەین كە …
عێراقین  و  كوردستانی  دڵسۆزەكانی  نیشتمانییە  بەرەی  كە  چوارەم(  1-)بەرەی 
پلانە  ڕووی  بە  و  رەتكەنەوە  دی  "ب��دی��ل“ەك��ەی  و  رێگە  سێ  ه��ەر  و  خۆ  بكەونە 

ناوچەییەكان و نێو دەوڵەتیەكاندا بوەستنەوە.
2 – بڕبڕەی پشتی )معارضه(ى راستەقینە و جەماوەری كوردستانی و عێراقیشن 
دەست ب��ەرداری پێكدا چوون و پێكدا كەوتن و یەكدی كوشتن بن و بە زوویی و 
زۆر بە زوویی دەست لە ناو دەستی یەك نێن و بتوانن خۆ بكەنە "پۆڵ – قطب“ى 

كۆكردنەوەی "معارضه“ى نیشتمانی پاك و دڵسۆز و ناوابەشەی عێراقی..
پارتی  عێراق،   – كوردستان  )حیزبی سۆشیالیستی  هێزەكانی  "تحدید“  بە   –  3  
سۆشیالیستی  پارتی  و  ك��وردس��ت��ان،  نیشتمانی  یەكێتی  ك��وردس��ت��ان،  دیموكراتی 
كورد“پاسۆك“( وەكو چوار لایەنی كوردستانی لە سەریانە هەموو رابردوویەك بە 

لاوە نێن و لەبەرەیەكی كوردستانیدا خۆ رێك خەن .
دار  پەیوەندی  عێراقی،  حیزبێكی  وەكو  كە  تیكۆشەر،  عێراقی  حیزبی شیوعی   -
بە كێشەی كورد و خاوەن جەماوەر و ناو و ناوبانگێكی ناو خۆ و دەرەوە دەبێت 
دەوری كۆكردنەوەی هێزە كوردستانی و عێراقیەكانی ببینی و بە لای ئێمەوە بەرەی 
چوارەم پێویستە )بەرە كوردستانی و حیزبی شیوعی عێراقی و هێزە پێشكەوتوخوازە 
نەبەستراوەكان( بێت و ئەم ئەركەش بە حوكمی هەڵكەوت و دەور و دار و باریەوە 

بارەیەوە  لەم  برایان  .. هەرچەندە  ئەستۆی حیزبی شیوعی عێراقی  دەكەوێتە سەر 
بۆ  )بەرسیلە(  دەڵێین  تا  نەبادا  گەرەكە  پەلەی  ئیمڕۆ  بەڵام  دیارە  دەستیان  شوێن 
نەخۆشەكەمان »ترێ«ش نەما بێت و بووبێتە »مێووژ« ئەو كاتە »خۆشاو« لەرز و 

تا ناكوژێ بەڵكو نەخۆشەكە تووشی سێ بەڕۆ دەكات !! 
دیارە ئێمە لە حسێبی ئەم "بەرە“ نیشتمانییە راستەقینەیە كەس دەرناهاوێژرین و 
هەموو دڵسۆزێكی نیشتمانی بەرچاو و روون تێ دەخوێنینەوە، لە پێش هەموانیشەوە 
هێزە ئاینییە بەرچاو و روونەكان بەو مەرجەی پێیان وا نەبێت ئێستاش "ڕۆستەم!!“ 
و لە گەڵ ڕەوتی مێژوویی و ئیرادەی جەماوەر و سەنتی هێزە سیاسیەكاندا بگونجێ 
ئازایانەی شۆرشگێڕانەی  هەنگاوی  ئۆباڵی،  ئەوا  نەكرا،  ئەمەش  ..ئەگەر  بسازێن  و 
پێویست بە نیسبەت كوردەوە كە "دەوڵ��ەت“ە، ئەگەر نەنرا لە ئەستۆی ئەوانەیە كە 

"توانایان هەیە و غیرەتیان نییە«!!.
خودایە تۆ و جەماوەر بە شایەت دەگرین، ئەوەی پێویستە و دەشێ بووترێت :

ن����ەك����ەی ل����ێ����ژی  س����������ەرەو  ه�������������ەورازە  ل�����ە  ڕووی  ك�����ە  ئ����ی����ش 
!! ن���ەك���ەی  ن���وێ���ژی  و  دوع�����ا  ب���ە  ه����ەر  دەوێ  ووردێ����ش����ی  ب���ی���ری 

 ووتوومانە و بە دەنگی بەرزیش دەیڵێین 
 أللهم أشهد، هل بلغت؟!

شادەمارە سەرەتاكانمان

12-ئاشتی و ئاسایش لە كوردستان و جیهاندا مەبەستمانە.
شەڕە و پشێوی و جەنگ زادەی زۆر زۆرداری و چەوساندنەوە و خۆسەپاندنە و 
هەردەم دەستە و چین و بیر و كەسانی زۆردار و ناڕەوا و ستەم بەر بۆ راگرتنی باری 
ناڕەوای زۆر و چەسپاندنی خوازی ناڕەوا و هێشتنەوە و بەردەوامی چەوساندنەوە پەنا 
دەبەنە بەر شەڕە و فەرتەنە و كوشتار .. هیچ بارێكی چەوت بێ زەبر و زەنگ هەڵناستێ 
ئاوێتەی  داگیركردن  بۆیە هەمیشەزۆڵم و زۆر و چەوساندنەوە و  نابێت،  ب��ەردەوام  و 
ستەم و چەوساندنەوە نەبێت و چارەنووس و سەرئەنجامی شەڕ و جەنگ دەبێت و هەر 

بەوەش كۆتایی دێت و سەری تێدەچێ ..
 لە سەرێكی دیكەشەوە لە بەر هەڵكەوت و خەسڵەتی خودی زۆر و چەوساندنەوە 
و ناڕەوایی تاكە رێگەی بەرگری لە خۆكردن و لە سەرخۆ كردنەوە و ڕەتكردنەوەی و 
پاكتاوكردنی زۆر چەوساندنەوە و هەر جۆرە دەم هەستی و دادۆشینێك ناڕەزایی و مل 
نەدان و راپەڕین و شۆڕشە، كە باڵاترین شێوەكانی بەرەنگاربوونەوەی شەڕ و جەنگی 
ناڕەوا شۆڕشە .. هەموو ئەو هەوڵ و تەقەڵادانەش بۆ نەهێشتن و پاكتاوكردنی یەكجاری 

و هەتا هەتایی شەڕ و زەبر و زەنگە لە سەر گۆی زەوی.
راپەڕین و ش��ۆڕش و ج��ۆرە رەواك��ەی ش��ەڕە و جەنگە كە گەلانی ژێر دەس��ت و 
چەوساوە و زەحمەتكێشانی هەر نەتەوەیەك و بەرەی گەلان و ئاشتیخواز پەنای دەبەنە 

بەر بۆ رەت كردنەوە و بنەبڕكردنی شەڕ و جەنگەی ناڕەوا..
 ئەم جۆرە وەكو شۆرشگێڕێكی ناسراو دیاری كردووە، دوو جۆرە شەڕ و جەنگ 

هەیە، یەكەم:
ئیمپریالیزم  ب��ەرەی  و  چەوسێنەرەوا  و  داگ��ی��رك��ەران  كە  ن��اڕەوا  جەنگی  و  ش��ەڕ   

هەڵگیرسێنەر و بزوێنەر و خاوەنی .. دووەمیان : 
شەڕ و جەنگی رەوایە كە كەرەسە و ئامڕازی لە سەر خۆكردنەوەی زەحمەتكێشان و 
بەرەی پێشكەوتووخواز و گەلە .. ئێمە دژی یەكەمیانین و بە شێوازی دووەم بەرەنگاری 
دەكەین و شەڕی ڕەوایی نیاز، شەڕ بۆ شەر نییە لە خۆیدا رێگەیەكی سروشتی و باڵای 
چەسپاندنی ئاشتی و ئاسایشە و تاكە شێوازی هەڵتەكاندنی زۆڵم و زۆرە. ئێمە شەڕی 
سەربەخۆییمان لا پەسەند تر و پیرۆز ترە لە ئاشتی و بێ دەنگی و ژێر دەستەیی مل 
كەچی .. شەڕی ڕەواما بۆ چەسپاندن و بەرقەراری ئاشتی و ئاسایش و برایەتییە ئەگەر 
نرخی ئاشتی ژێر دەستەیی و مل كەچی و چەوساندنەوە بێت، شەڕ چۆن بێت و چی تێ 

چێت و سەرئەنجامی چی بێت لامان پەسەند ترە…

ئێمە پیشمان وایە شەڕ و جەنگ دوا هەوڵ و شێوە و رێگەی ناچاری بەرەنگاربوونەوەی 
ناهەقە بۆ چەسپاندنی خوازی جەماوەر و ریشە كێش كردنی چەوساندنەوە و زۆر .. 
لەم سەردەمانەدا لە بەر بەرزبوونەوەی ئاستی هۆشیاری و ۆرشنبیری جەماوەر و بەر 
هەست كەوتنی ماف و ڕەوا و داوا ڕەواكانی وزۆر بوونی لایەنگرانی گەل و دەستەی 
شۆرشگێڕ و بیری مرۆڤ و دۆست و خەڵك و خۆازی پیاو چاك و خێرمەند و ریسوا 
بوون و دەست كەوتنە رووی داگیركەران و چەوسێنەران و پەیدا بوونی بەرەی گەلان و 
لە سەرو هەموویانەوە گەڵاڵە بوون و شەختە بەستنی هەستی نەتەوایەتی و كۆمەڵایەتی 
جەماوەر و بەرەبەرە قاڵب بەستنی لە چوار چێوەیەكی عقائدی و فیكری و فەلسەفیدا 
نمای كۆمەڵگە و  و  دیكە مەسەلەی گۆڕان و گەشە ونەش  .. چەندین هۆ و هوكاری 
پاكتاوكردنی باری داسەپێنراو و دژ بە هەست و بیر و بەرژەوەندی مرۆڤ و بەدیهێنانی 
ئازادی و سەربەخۆیی و دادی كۆمەڵایەتی و شۆشیالیزم و كۆمەڵگە بێ چەوساندنەوە 
دەست  وەكو  جوێ  شێوازس جوێ  و  ئامیز  ئاشتی  و  هێمن  دیكەی  و شوێنی  رێ   ..
كێشانەوە لە كار و مانگرتن و خۆپیشاندان و رێ پێوی و مانگرتنی گشتی و هەڵبژاردن و 
هەتا پەڕلەمان سازی و ..لە زۆر كات و شوێن و هەل و مەرجدا دەتوانی بارێك بگۆرێتە 
سەر بارێكی پێشكەوتوو و چاتر و )أصلاح(ى بەرەبەرە مل بە گۆرینی بنەرەتیەوە بنێت.
یان لە هەندی حاڵەتدا سەرەتا و رێ خۆشكەرێكە بۆ بەرپابوونی راپەڕین و هەتا 
شۆڕشی چەكداریش .. دیارە ئەم لاری و شێوازە هێمنانە هیچ لە نرخ و بایەخ و پێویستی 
شۆڕش و جەنگ كەم ناكاتەوە و هەر باری ئیمڕۆی جیهانی زۆر جار پێویستیان دەكات 
.. بەڵام ئەوە دەمێنێتەوە كە دەستە شۆرشگێڕ و دڵسۆز و جەماوەرییەكان نە ڕێ بدەن 
و  كەم  "أصلاحاتی“  و  ماف  فشە  و  چاوبەست  بە  و  بارێكی شۆرشگێڕی  كە  ب��ەوەی 

سەراویی لە بار ببرێت و یان سارد كرێتەوە…..
و نە رێگە و شێواز هێمنی و لە سەر خۆكانیش بە تەواوی و بەلاوە بنێن و سوودی 
لێ وەرنەگرن، بە كورتیەكەی شەڕ كە شادەمار و بنكەی بوونی زۆر و چەوساندنەوە و 
داگیركەریكە و بە نەمانی شەڕ و بەرقەراری ئاشتی گەورەترین و كاریگەرترین كەرەسەی 
شەڕ خوازان لە بەین ----- لە هەمان كاتدا شەڕی ڕەوا و پێویست پلەی هەرە باڵای 
بەرەنگاربوونەوەی ناڕەواییە و نابێت لە كاتی پێویستدا هەڵویستە و دوو دڵی بەری پێ 
بگرێت.شەڕ خۆی لە خۆیدا مەبەست نییە تەنها ئامڕاز و كار و رێگەیەكە و هۆیەكە بۆ 
چەسپاندنی ئاشتی، بۆیە ئاشتی خۆی دەبێتە مەبەست و ئامانج و رێگەكانی گەیشتن بە 
ئاشتی لە هێمن ترین و ساكارتریفیانەو، تا دوا پلەكانی ناچاری كە جەنگ و شۆڕشە، هەر 

یەكەی بە پێ بار و هەل و مەرج و هەڵكەوت پێویستن و دەبێ بگیرێنە بەر ..
بۆیە ئێمە ئاشتی و ئاسایش لە كوردستان و جیهاندا مەبەستمانە.

13- دژی چەوساندنەوەی مرۆڤین )كە كورد بەشێكە لێ( بە هەر شێوە و رێگە و لە ژێر هەر 
ناووبۆ هەر مەبەستێك بێت.

چەوساندنەوە بریتییە لە بەرگرتن بە خواز و خواستی مرۆڤ، حاڵەتی كپكردنەوە 
و فزە لێ بڕینی ویست و خوازی مرۆڤە، بەرەنگاربوونەوە و هەوڵی نادروست و 
 . مرۆڤە  ڕەواكانی  خۆرسكیە  خەسڵەتە  و  هەڵكەوت  شێواندنی  و  گۆڕین  نابەجێ 
چاوبەست و دادۆشین و بە هەڵەدابردن و سوار مل بوونی مافە سروشتی و یاسای 
كۆمەڵایەتی و ئەخلاقیەكانی مرۆڤە . چەوساندنەوە چەندین شێوە و شێواز و رەنگی 
بە خۆیەوە گرتووە و چەندین روو و لایەن و ناوەڕۆكی كورت و توند و نەرم و 
پەتا و پەت و داپۆشراوی هەیە، لە بارێكی نەفسی و فەلسەفی و بۆچوونی خۆ بە زڵ 
گری و چاكێتی و هەموو جۆرەكانی جیاوازی تیۆریە و تا دەگاتە پلە هەرە دڕندانە 
و دزیۆەكانی رەفتار و كرداری بە زۆر سەپاوەوە دەگرێتەوە دەشێ و هەڵدەكەوێ 
پەپكە  مرۆڤدا  كۆمەڵایەتی  و  تاكایەتی  بوونی  جەمسەرەكانی  و  سووچ  هەموو  لە 
بكات و سەر هەڵبدات بە رادەیەك تا چەوساندنەوە خۆیی )زاتی(یش دەگڕێتەوە كە 
بەشێكە لە نەخۆشیە دەروونیەكانی مرۆڤ و كۆمەڵ بەرپرسیارە هەتا لە نەهیشتن 
و چارەسەری ئەم نەخۆشیە تاكانەش، وەكو )سادیەت و شیزۆفینیا و ماخۆلان و 

ماسۆشیەت و رق لە خۆبوونەوە ..(.
هەموو كێشە و گرفتی مرۆڤیش و هەوڵ و چالاكی و خەبات و كۆششیش لە 
مل مڵانیە و بەرەنگاربوونەوە و رەت كردنەوە و دژایەتی چەوساندنەوە دەچەقی 
بەستوە و كۆبۆتەوە .. مێژووی مرۆڤایەتی بریتییە لە هەوڵ و جەنگێكی بێ بڕانەوە 
و  تاریك  سەردەمانی  لە  دی��ارە  چەوساندنەوە..  دژی  ب���ەردەوام  سەرتاسەری  و 
ستەمكاریدا ماكەكانی چەوساندنەوە هەمووی یان زۆربەی زۆری پێكەوە بوون و 
ئاوێتەی یەكن . بام لە هەر سەردەم و دۆخ و بارێكدا یەكێكیان یان هەندێكیان لەوانی 
دیكە یاری تر و بەرهەست تر بووبێت، یان هەندێكیان نەمابن و لە بەین چووین و بە 
زوو یەكیان یان زیاتریان سەرئاو دەكەوێت و شۆینیان دەگرێتەوە، بی مانیش هەر 
هەموویان لە یەك ئاستی توند و دزێوی و هەراس كردندا نین، لام دەمێنێتەوە ئەوەی 
بەربەستی  و  مرۆڤەكەیە  گرفتی  و  كێشە  ترینیان  بەرهەست  یان  یەكەیان  هەر  كە 
تەواو بوون و رەهابوونی مرۆڤایەتی مرۆڤەكەیە و تا سەر سەری چەوساندنەوەی 
 )… و   .. و  دەروون��ی  باوەڕ و  و  بیر  ئاینیی،  )نەتەوایەتی، چینایەتی، كۆمەڵایەتی، 
ریشەكێش نەكرێت مرۆڤ پێیە نەوەتە دوا پلەی خوا و سروشت بۆی دیاری كردووە 
كە )خلیفە اللە على الارض( و كە عامیلی ئیجابی سەر گۆی زەوی«یە بە ناتەواوی 

دەمێنێتەوە و لەقە … 

لە خۆش  كە زۆر جار  نییە  ئ��اوازە شاعیرانە  و  بەهەشتە خەیاڵی  لەو  لەمەش   
دەنەخشێندری  یان چەوتێنراو  و خوازێكی چەوت  مەبەست  بەر  لە  یان  رێك  بینی 
و "كن فیكن“ و گاڵوكەكەی موسی نایەتەدی بەڵام رەوتی مێژوویی هەردەم بەرەو 
پێش چووی مرۆڤایەتی بەرە و ئەو كار و ئاسۆیە دەچێت و هەڵكەوت و فەلسەفەی 
بوونی مرۆڤ و دیاردە مێژووییەكانە ئەو راستیە دووپات و سەد بار دەكەنەوە كە 
مرۆڤایەتی لە سەرەڕێی ئەو نیاز و مەبەستەدایە و هەموو چالاكی دی و مەعنەوی 

مرۆڤ هەنگاوی بەرە و ئەو مەبەست و چارەنووسە…
بۆیە ئێمەی پاسۆك، لە سەرێكەوە دژی هەموو جۆرە چەوساندنەوەیەكی مرۆڤین 
لە ژێر هەر ناو و بۆ هەر مەبەست و بە هەر رێگەیەك بێت، پێوانەشمان وازی ڕەوا 
و هەڵكەوتی خۆڕسكی مرۆڤە .. لە سەرێكی ترەوە باوەڕمان بەوە هەیە كە دوا پلە 
كاتی  كەشەیەكی  پاشە  و  رۆچ��وون  هەموو  گەڵ  لە   – مرۆڤایەتی  چارەنووسی  و 
رەوتی مێژووی مرۆڤایەتی – گەیشتنە بە باری بێ چەوساندنەوەی هەتا هەتایی و 
پاكتاوكردنی چەوساندنەوەیە لە هەموو جیهاندا بە پێ ئەو قۆناغ و هەل و مەرجی 

مێژوویی هەڵكەوتوو …

با لەم نەورۆزدا
بناغەی تەبایی و )مافی دیاری كردنی چارەنووسمان(. دابڕێژین
 ئەی جەماوەری زەحمەتكێش و راپەڕیووی كورد …

 دڵسۆزانی بە شەرەفی بە تەنگەوە هاتوو ..
داگیركەرە  رووی  ب��ە  ن��ەت��ەوەك��ەت��ان  ك��وردس��ت��ان��دا،  ئیمڕۆی  وەك��و  بارێكی  ل��ە 
لە  چەوسێنەرەوەكەیدا راپەڕیوە، و توانیویەتی دەستی رەشی ستەم و داگیركەری 
بناوەبڕێ، و لە گەڵ یەكەم گۆڵاڵەی بەهاردا خۆری ئازادی و سەربەخۆیی هەڵێنێ 
راپەڕینە  ئەو  یادی  لە  كوردستاندا  لە سەرتاسەری  هەموو ساڵێك،  رۆژەوە  لەو   ..
مەزنە دەكرێتەوە و بۆتە خۆراكی رەوانی نەتەوەكەمان .. ئێمە لە كاتێكدا پیرۆزبایی 
جێژنی پڕشكۆی نەوۆرز لە جەماوەری نەتەوەكەمان دەكەین و پەیمانی سووربوون 
دڵسۆزەانی  و  شۆرشگێڕ  هێزە  هەموو  بانگی   .. دەكەینەوە  نوێ  بۆ  كوڵنەدانی  و 
و  نێوانیان  ناتەباییەكانی  و  ناكۆكی  هەموو  بەلاداخستنی  بۆ  دەكەین  كوردستان 
یەكخستنی ووزە و توانایان و دەست بەرداربوونی خۆكردنە پردی ئەم داگیركەرەیان 
. پێویستە پەیوەندی نێوان  ئەو دوژمنە و داڕشتنی سیاسەت و رێبازێكی كوردانە 
قۆناغێكی  نانە  پێ  بناغەی  سەر  لە  گەورە،  كوردستانی  سیاسیەكانی  هێزە  هەموو 
و  ماف  فشە  ترنجێنراوی  تێ  تیلە و چوار چێوەی  تەنگ  لە  دەرچ��وون  و  نوێیەوە 
.. دەبێ وەكو نەتەوەیەكی  مەسلەت بازانەی وەكو "حوكمی زاتی و خود گەردانی“ 
هەموو  وەكو  و  نەتەوە  خصوصیاتەكانی  و  خەسڵەت  هەموو  خاوەن  سەربەخۆی 
دیاری  "مافی  كە  ببێت  داواك��اری جەماوەركەمان  دەڕبڕین و  گەلانی جیهان ویرای 
كردنی چارەنووس“ێتی و پەتا و پەت رزگاری و یەكگرتنەوەی كوردستانی گەورە 

لە بەر چاوبگیرێ …
جەماوەر بە شەرەفی كورد .. بۆ ناپرسن، لە چ دۆزەخ و قوژبنێكی دنیادا و كەی 
"حوكمی زاتی“ مافی گەلان بووە؟‍! لە كۆی چارەی كێشەی نەتەوایەتی نەتەوەیەكی 
بیست و پێنچ ملیۆنی وەكو كوردی كردوە؟! بۆ دەبی لە لای »فەلەستینیە« براكانمان 
و لای نەتەوەی عەرەبی دراوسێمان پیلان و خەیانەت بێت ؟ كەچی ئێمە بیست و 
یەك ساڵ كوری كوردی بۆ بە كوشت بدەین؟! خۆ ئەگەر بار و هەل و مەرجی بیست 
و یەك ساڵ لەمەوبەر هەر ئەوەندەی هەڵگرتبێ و خواستی، ئیمڕۆ ئەو بارە سەر لە 
بەری لە هەموو روویەكەوە گۆڕاوە و بارەكە خۆی داوای شتێكی دیكە دەكات ؟ ئەوە 
نییە دۆست و دوژمنانما لە دنیادا سەر لە مەتەڵی خۆنوساندن بە حوكمی زاتیەوە 
دەرناكەن و یەكێكی وەكو »برادەر معمر القزافی »دەبێت بڵێ كورد مافی »دەوڵەت و 

كیانی سیاسی« خۆی هەیە و هەتا پیلانەكانی ئیمپرپالیزمیش ئیمڕۆ لە ژێر پەردەی 
فشە مافدا نەماوە ؟… ئەدی بۆچی و تا كەی لەم فاقە گلاوەی نیوە مافەدا بین ؟‍

"قصور“و  ئەم  بۆ  هەبێت  هۆ  یەك  تاكە  ئەگەر   .. ك��ورد  راپەڕیوی  جەماوەری 
هاوكاری  و  ئیمڕۆ دۆست  تا  كە  ئەوەیە  بزووتنەوەكانتان،  هێنەی  ناتەواویە شەرم 
داگیركەرێكین لە هێزێكی برای كورد زیاتر .. و پوازی كوردی دەمانقڵیشێنێ و نایەڵێ 
نە لایەنە سیاسیەكان و نە ئیوەش پشوتان هەڵی .. لە بەر ئەوەیە بازاری شەڕی برا 
كوژی، لە بەر مەبەستی شەخصی و فیتی داگیركەرێك لە كوردستاندا بازاڕی گەرمە 
..لە بەر ئەوەی كە دەتوانین بە چاوداگرتنێ لە هەموو تاوانەكانی داگیركەر خۆش بین، 

بەڵام ئامادە نین بیرەوەریە كۆنە ناڕەواكانمان لە بیروەچی !.
بۆیە تا هەموو هێزەكانمان یەك نەخەین و كورد و كورد نەكەینە برا و گیانی "پێش 
ئەوەی هەر شتێ بین .. دەبێ كورد بین“ لە ناخماندا رەگ دانەكوتێ و چارەنووسی 
خۆمان و بیر و باوەڕكانمان بە نەتەوەكەمانەوە نەبەستین .. ناتوانین سوود لە هیچ 
ناتوانێ  كەسیش  و  وەرنەگرین  هەڵكەوتوو  دەرەوەی  و  ناوخۆ  دەرفەتێكی  و  هەڵ 
بە  بڕاوەیەك روڵەكانمان  بۆ "حوكمی زاتیە“ دوا  دۆستایەتیمان بكات و هەر دەبێ 

كوشت بدەین، هەر لە شوێن خۆشمان راوح دەكەین !!
بە  با  هاوكاری  و  یەكێتی  و  برایەتی  ن��ەورۆزی  بكەینە  ن��ەورۆزەم��ان  ئەم  دەب��ا 
پێكەوە  با  نێین.  گ��ۆڕ  لە  ك��وژی  ك��ورد  و  ب��راك��وژی  خ��ۆرك��ەی ش��ەڕی  هەموومان 
دروشمی راستەقینەی شۆڕشی میللی و داواكاری جەماوەر كە "مافی دیاری كردنی 
چارەنووسیەتی“ بەرز كەینەوە .. و دەست بەرداری نیوە ماف و سازش كاری بین ..

ئەوەی ئەمەش نەكات روو رەشی لای خوا و كورد و مێژوو بێت.
دابمەزری كیان و دەوڵەتی كوردی ..

سەركەوتن بۆ بیر و باوەڕی پیرۆزی كوردایەتی
مردن بۆ دوژمنانی داگیركەر ..سەركردایەتی گشتی سۆشیالیستی كورد“پاسۆک“ 

/ نەورۆزی 2594.. بەهاری 1982

 }} فەرهەنگۆك{{

bourgeoisie 1 – بۆرژوا – بۆرژوازی
ووشەیەكی فەرەنسییە، كە لە سەرەتاوە بەو كەسانە دەوترا كە لە )چینی ناوەند(
بوون ئەمانەش هەموو رۆشنبیران و كاسبكاران و ئەو شارنشینانەی دەگرتەوە كە 
زەوی و زاڕیان بووە و بەم پییە و بە پێ یاسای ئەو رۆژە مافی سیاسیان بووە، بەڵام 
پاشان ئەم زاراوەیە، جگە لە چینی كریكاران بە هەموو دەستە و توێژاڵەكانی دیكە 
دەوترا و تا هەندێ جار مەبەستی )سەرمایەداران( دەگرێتە خۆی .. لە زمان و ئەدەبی 
و  دوكانداران  و  رۆشنبیران  و  كاسبكاران  و  )سەرمایەداران  هەموو  ماركسیزمدا 
ئەوانەی كاری ئازادیان هەیە و موچە خۆران(یش دەگرێتەوە، وەكو چینێك بەرانبەرە 
و  بیفروش  كە  هەیە  یان  ب��ازوو“  "هێزی  تەنها  كە  پڕۆلیتاریا  كریكاران“  "چینی  بە 
بگوزەرێن .. لە بەر ئەوەی سنووری چینەكان بەو جۆرە گردەبریەی تیۆری دیاری 
ناكرێت و بە پێ بار و هەل و مەرج و رۆژگار و كات و شوێن دەگۆڕی هەر بۆرژوا 
)بۆرژوای گەورە – كە سەرمایەدران و خاوەن كارگەو كەرەسەی  خۆی كراوەتە 
بەرهەم هێنانی قورس( دەگرێتەوە، و "بۆرژوای ناوەندی – كە موچەخۆر و بەڵیندەر و 
پزیشك و ئەندازیار و بەرێوەبەرانی ئیداری و هەندێ توێژالی جوتیارە مولكدارەكان“ 
و "بۆرژوای بچووك – كە جوتیاران و كاسبكاران و دوكاندار و دەست گێڕ و موچە 
خۆرە بچووكەكان“ دەگرێتەوە .. دیارە ئەم سنوور بەندیەش تەنها لە رووی تیۆریەوە 
زاراوەیەكی  عملییەوە  و  عیلمی  راستێتی  لە  پتر  كە  زاراوەك��ە  و  دەردەچ��ێ  راست 
ئایدیۆلوجیە و بەری تاوتوكردن و لێدانی پێوەیە .. بەڵام دەتوانرێ بۆرژوا چین و 
توێژاڵ و تاكە چەوسێنەرەوەكان بەكار بێت و پتر ناوەڕۆكی هەڵكەوتێكی كۆمەڵایەتی 
بدرێتێ بەوەدا، كە چەوساندنەوە مۆركی زاراوەكە بێت . واتە چەوسێنەرەوان بۆرژوا 

بن و چەوساوان زەحمەتكێش و رەنجدەر …

demagogie- 2- دیماگۆكی – چاوبەستەگی
 هەرچەندە ئەم زاراوەیە لە ووشەی دیماگوگیا )demagogia(ى یونانیدا بە مانای 
)چاوساغی مەردم(یان "رێ نیشاندەر“ هاتووە و بە ڕابەڕانی جەماوەریان دەوت و 
هەندێكی وەكو "پزیكلیس و دیموستنس و شیشیرونی سیاسەت مەدار“انی یۆنانی، 
زاراوەیەكی  ئیمڕۆ وەكو  بەڵام  دەناسران،  )دیماگۆگ(  نیشاندەری جەماوەر  بە رێ 
سەردەم زۆر دوور لە مانا ئەصلیەكەی بەكار دێت، یان هەر دروست پێچەوانەی ئەو 

مانایە دەبەخشێ .. ئیمڕۆ بە كەسێ دەگوترێ "دیماگۆگی“كە پەنا بەرێتە بەر هەست 
و نەستی خەڵكی و بە چەوتی بە كاری بێنێ، كە جۆرێكە لە چاوبەستەگی و عەوام 

خەڵەتاندن ..
لە سیاسەتیشدا وەكو پەندە كوردیەكەی دەڵێ :“چاك دەڵێ و خراپ دەكات“یان 
قسە عەرەبیەكەی "قول حق یراد بە الباطل“دێتەوە، بەوەیدا كە هەندێ راستی بەرچاو 
تایبەتی و  لە هەست و جۆشی جەماوەرەكە بۆرژوا مەبەستی  تا  جەماوەر خرێت، 

خەراپ كەلك وەرگێرێت.

democracy : 3 – دیموكراسی
لە لێدانی دوو ووشەی یۆنانیەوە هاتووە، كە«demos«بە مانای خەڵك، گەڵ و 
»kratin« بە مانای دەسەڵات، حوكم دێت، پێكەوە "دەسەڵاتی گەل، حوكمی گەل“ 

دەبەخشێ ..
ئەو سەردەمەی ئەم زاراوەیە لە یۆناندا پەیدا بووە، تەنها مەبەست لە دیموكراسی 
سیاسی بووە، كە لە سەدەی پێنچەمدا لە ئەسینا بە بەشداری راستەوخۆی دانیشتوان 
لە دانانی یاسادا )جگە لە ژنان و كوێلەكان كە ئەم مافەیان نەبووە( و هەڵبژاردنی 
لە سەردەمی كۆماریدا  لە رۆماشدا ماوەیەكی زۆر  پێرەوی كراوە،  فەرمانڕەوایاندا 
و تا پەیدابوونی نەزمی ئیمپراتۆری زۆر رووی ئەو دیموكراسیە پارێزراوە .. بەڵام 
لەو سەردەمانەشدا زۆر رۆشنبیر و فەیلەسوف هەبوون كە بەم حوكمە قایل نەبوون 
و لەوانە )ئیفلاتون، حوكمی دیموكراسی پەسەند نەكردووە، لەوەوە كە رەشەخەڵكی 
پتر هەست و نەستیان زاڵە بە سەر  ناتوانن رێگەی دروست و هەق بگڕنە بەر و 
عەقڵ و كەماڵیاندا .. بەڵام ئەریستۆ ئەم جۆرە حوكمەی بە "چاكترین خەراپ“ یان 
"كەم بەدتر“ لە قەڵەم داوە .. لە دوای كۆماری رۆماوە تا سەدەی شازدەهەم باێسەی 
حوكمی دیموكراسی كوژاوەتەوە و تا لە پاش "أصلاحی دینی“ و پەیدابوونی دەوڵەتە 
نەتەوەییەكانەوە دیموكراسی پەڕلەمانی تازە، لە شێوەی بەشداری بەشێك لە گەڵ و 
دیاری كردنی دەسەڵاتی بێ سنووری پاشاكاندا هاتۆتە كایەوە، چینە پێشكەوتوەكان و 
رۆشنبیران و پێشكەوتوخوازان لە مل ملانێكی سەخت و دژواردا لە گەڵ كۆنەپەرستان 
و لایەنەگرانی محافەزە كاردا بوون و بە چەندین هەوڵ و كۆششی گران توانراوە 

بەرە بەرە زۆربەی مافەكانی گەل لە )ئازادی و دیموكراسی(یدا بە دەست بێت ..
بۆرژوا سەرەتاكانی  دەگەڕێتەوە  نوێ  دیموكراسی  بنەڕەتی  و  بیری سەرەتایی 
لە  لە بەریتانیادا، كە بووە هۆی  )پیوریتان(ەكان و كودەتای ساڵی 1688  شۆڕشی 
"تیۆری  كۆنی  بیری  رەتكردنەوەی  و  بەریتانیا  شای  دووەم��ی“  "جیمسی  ناوبردنی 

مافی خودایانە“ى پاشاكان – كە پییان وابوو مافی دەسەڵات و حوكمی پاشایانەیان 
مافێكی پێ بەخشراوی خوداییەو كەس بۆی نییە بەشداری شا بكات لەم رووەوە .. 
بەڵام دەتوانرێ شۆڕشی فەرەنساى 1789 بە گەورەترین سەركەوتنی دیموكراسی 
دابنرێ، ئەو شۆڕشە مەزنە دروشمە بە ناوبانگەكەی )ئازایەتی و برایەتی و یەكسانی(
بوو، لە تا ئیمڕۆش بەردی بناغە و ناوەرۆكی نەگۆرێ دیموكراسیە، لە برە و پێدان 
و بەرچاوخستن و فراژو كردنی بیر و باوەڕ و تیۆری دیموكراسیدا، فەیلەسوف و 
بیر رووناك و پیاوچاكان رۆڵی گرنگیان دیتوە، لەوانە "جۆن لوك“ لە ئینگلترا و "ژان 
ژاك رۆسۆ و مۆنتسكیو“ لە فەرەنسا شوێنی دیاریان هەیە .. كە كتێبە بە ناوبانگەكەی 
رۆسۆ "گرێ بەندی كۆمەڵایەتی – بریار دادی كۆمەڵایەتی – العقد الاجتماعی“ بۆرژوا 
یەكەم جار بە قوڵی و فراوانی مافە بنەڕەتیەكانی "تاك“ى بەرانبەر دەوڵەت و كۆمەڵشی 
كردۆتەوە و دەرخستووە .. دیسانەوە بە سەردا هاتنی "شۆڕشی پیشەسازی“ و پەیدا 
بوون و گەشەی چینی كرێكاران و بەرز بوونەوەی ئاستی رۆشنبیری و سیاسی 
جەماوەر كاری گرنگی كردۆتە سەر پەیدابوونی كۆڕ و كۆمەڵانی دیموكراسی خواز 
و شەقاوی گرنگ لەم بارەیەوە، بەڵام تا سەرەتای چەرخی بیستەم دیموكراسی بە 
جۆری كامڵی سەرپێ نەكوتبوو، چونكە تا ساڵی 1867یش چینی كرێكاران لە ئینگلتەرا 
مافی هەڵبژاردن و خۆ هەڵبژاردنیان نەبووە و ژنان تەنها لە ساڵی)1918(ەوە ئەم 

مافەیان چنگ كەوتووە …
و  و سیاسی  ئایدۆلۆجی  دیكەی  زاراوەیەكی  هەر  وەك  "دیموكراسی“ش،  دیارە 
و  نەخشە  و  سنوور  مرۆڤەوە،  كۆمەڵایەتی  ژیانی  داری��ە  پەیوەندی  و  كۆمەڵایەتی 
ئەندازە و چەندایەتی و چۆنایەتی دروست و گردە بڕ دیاری نەكراوە و هەموان بە پێ 
یەك پێودانگ هەڵی ناسەنگێنن و نایسەلمێنن .. بۆیە چەندین بۆرژوا چوون و تەعریف 
و دیاری كردنی شێوە و جۆر و ئەندازەی هەیە، كە هەر یەكەیان لە بنەمای فیكری 
و هەڵكەوتی كۆمەڵایەتی و چەشمەندازی سیاسی و فەلسەفیانەوە هەڵچوە. بەس بە 

شێوەیەكی گشتی سێ جور، یان ناوەڕۆك دەدرێت بە "دیموكراسی«.
یەكەمیان – هەلی چوون یەك خستنە بەردەم ئەندامانی كۆمەڵگە بۆرژوا بەشداری 

لە ئازادی و پێویستیەكان و ئەركە كۆمەڵایەتییەكان.د
 دووەمیان – بەشداری ئازادانەی تاكەكانی كۆمەڵ لەو مەسەلانەدا كە پەیوەندیدارن 

بە ئازادیەكانی تاك و گوزەرانی كۆمەڵایەتییەوە.
تاكەكانی  ناڕاستەوخۆی“  یان  "راستەوخۆ  ئ��ازادان��ەی  بەشداری   – سێیەمیان 

كۆمەڵگە لە بوارە گرنگەكانی كار و باری سیاسیدا.

ل��ە س��ەرت��اس��ەری م��ێ��ژووش��دا ئ��ەم ووش��ەی��ە ل��ەو پ��ەڕی ف��راوان��ی ت��ا ئ��ەم پ��ەڕی 
رووگەشی و تەسكی بە خۆیەوە دیتووە و ئیمڕۆكە تەنها لە قەوارەی ماناو ناوەڕۆكە 
)دیموكراسی  و  كۆمەڵایەتی(  )دیموكراسی  رووكانی  و  نەماوەتەوە  سیاسیەكەیدا 
ئابوری(یش هاتونەتە بەركار و بێ ئەمانە دیموكراسی تەنها سەرپۆشێكی رواڵەتی 

چەوساندنەوەی مرۆڤە و بەس.
دیموكراسی سیاسیش بە مانای دەسەڵات و حوكمرانی زۆر بە سەركەمایەتیدا، 
بە مانای دەسەڵاتی نیوە و سڵاوێكی بەشدارانی هەڵبژاردن و دەنگ دەرانە .. )براهام 
لینكولن(ى سەر كۆماری مرۆڤ دۆستی بە ناوبانگی ئەمەریكایی دیموكراسی سیاسی 
بە )دەسەڵاتی گەل، بە دەستی گەل بۆگەڵ( تەعریف كردوە.فەلسەفەی پێشكەوتووی 
دیموكراسی ئەوەیە كە مرۆڤ بە شایستە و لێ هاتوو دەزانی بۆرژوا خۆبەڕیەوە 
بردن و كاری دەوڵەت گرتنە دەست .. دەوڵەت بە پەیدابوونی خوازی مرۆ دەزانێ .. 

واتە قەدر لێنانی مرۆڤ وەكو باڵاترین عامیلی ئیجابی ژیان و بوون .
دیموكراسی سیاسی دوو رێچكەو بۆچوونی تایبەتی و دوو لەیەكی هەیە :

 1- سەپاندنی بێ چەند و چوون و "مطلق“ى خوازی زۆربە و مل كەچی هەموان 
لە بەرابەریا.

2 – بەشداری ئازادانەی هەموو تاكەكانی كۆمەڵ بۆ دیاردان و دەرخستنی رای 
زۆربە، لە گەڵ پێویستی ى مل دانی كەمایەتی بۆ زۆربەشدا، دەبێ ماف و ئازادی 

كەمایەتی بپاریزری و رێگەی بدرێت بەرێ و شوێنی بە جی خۆی بكاتە زۆربە ..
پێشرەو  بە  خۆی  كە  "پارت“ێك  سەپاندنی  خۆ  لە  ج��اران  زۆر  یەكەم  رێچكەی 
و نوێنەری چینێك دا دەنی و خوازی خۆی دەبێتە یاساودەستووری "مطلق“ پەیدا 
و  چینێك  راستی  دەم  دەكەنە  حیزبەكە  و  حیزب“ین  "ت��اك  رژێمانەی  ئەو  دەبێت 
چینەكەش "بدیل“ى هەموو گەلە، كە دیكتاتۆرێتێكی بە حورمەتی لێوە پەیدا دەبێت بەر 
ئەم ناوەڕۆكە دەكەون، كە تەنها لە رواڵەتدا دیموكراسین ئەگینا دوورن لە گیان و 
ناوەڕۆك و مانای دیموكراسیەتەوە .. هەمیشە بە ناوی )گەل(و "بەرژەوەندی گشتی“ 

و خوازی "جەماوەر“ فرزە لە ناحەزان و پێڕەو نەكەرانیان دەبڕن.
رێچكەی دووەم – چەسپاندنی راو هەڵوێستی زۆربەیە لە كۆمەڵدا لە شێوەی مل 
كەچی هەموان) بە زۆربە و كەمایەتیەوە( بۆ دەستوور و یاسای قەراردار و مافی 
دەنگ دانی نهێنی و ئازادیی كەمایەتی لە سنووری دەستوور و یاسادا و رێگە دان بە 
چەند حیزبی )ژیانی سیاسی و فرە حیزبی( و مەبدەئی لێپرسینەوە و پاراستنی هەموو 

ئازادیە بنەڕەتیەكانی مرۆڤ.

ئ��ەوروپ��اوە  س��ەرم��ای��ەداری  رژێمی  هەناوی  لە  دیموكراسی  چیسەرەتا  ئەگەر 
"ئ��ازادی  ئهوقەدی  و  بەند  گرێ  زۆر  و  دا رسكاوە  ه��ەژدە  و  هەفدە  لە سەدەكانی 
موڵكایەتی تایبەتی“ بووە و ماناكەی روویەكی سەڵماندنی ئەو ئازادیە ئابووریە بووە 
.. بەڵام پاش ئەوەی سەرمایەداری پێى نایە قۆناغی كامڵ بوون و چەوساندنەوە و 
جیاوازی چینایەتی و زوڵمی كۆمەڵایەتی لێ كەوتەوە .. بەرە بەرە بیر و ئەندێشەی 
سۆشیالیزمانە سەریان هەڵداو لە باری چەوساندنەوە و زوڵمی كۆمەڵایەتی بە دەنگ 
دەكا  "چ  و  تاكایەتی  و سەربەستی  تایبەتی“  موڵكایەتی  "ئ��ازادی  مەسەلەی   .. هاتن 
"دەرەبەگایەتی“  باری  هەڵتەكاندنی  بۆ  و  بوون  پێویست  سەرەتاوە  لە  كە  بكا“  با 
كۆمەڵگە – لە بنەڕەتی مانا و مەبەستی دیموكراسی دووركەوتەوە و خۆی بوو هۆی 
– شاراوەی – لە بەین بردنی ئازادیەكانی مرۆڤ و پوكاندنەوەی دیموكراسی، بۆیە 
ئەوە هاتە پێش كە تا تاكەكنی كۆمەڵگە لە رووی دارایی و ئابووری و گوزەرانەوە 
چوون یەك نەبن، مەسەلەی دیموكراسی هەر ناو وقەوهرەیەكی رووت و سەرپۆشی 

چەوساندنەوە دەبێت …
لەسەرێكی دیكەشەوە بنەبركردنی "موڵكایەتی“ و دەستكێشانی دەوڵەت بە سەر 
چاڵاكی  بۆ  نەهێشتنەوە  م��ەودا  و  دەرف��ەت  هیچ  و  ئابووریدا  ژیانی  بەری  لە  سەر 
تایبەتی مرۆڤ، خۆی لە خۆیدا سەرنگوم كردنی "دیموكراسیە سیاسی“یەكەشە و لە 

زەمینەی وادا دیموكراس هەڵناستێت ..
بەڵام باری ئیمڕۆ كۆمەڵگە مرۆڤایەتی ئەو واقعە هێناوەتە پێش كە نە ئەم و نە 
ئەو .. نە "دیموكراسی سیاسی“ رووت و نە خواز كوشتنی یەكجاری مرۆڤ .. بۆیە 
دیموكراسی سیاسی راستەقینەی گونجاوی ئیمڕۆ، لە مانا سەرەتا و پێشینەكەی لە 
بەر یەك كێشراوەتەوە و مانای )فرسەتی چوون یەكی لە هەموو بوارەكانی چالاكی 
مرۆڤ(ى بە خووەگرتووە، كە تا سنووری خۆش گوزەرانی گشتی و پشكی هەموان 
لە سامان و دارایی كۆمەڵگە و پێویستی و مافی هەموان لە ) خوێندن و گوزەران 
.. كە بە لەناوبردنی نابەرابەری و لێك نەچوون و  و دەسەڵات و را(دا دەگرێتەوە 
نەبوونی هەلی چوون یەكی پەیدا بوو لە "هەڵكەوتی كۆمەڵایەتی و دارایی و دەسەڵات 

و رەگەز و ئاین و ..هتد(.
 دیموكراسی سیاسیش بە دوو رێگە جێ بە جێ دەكرێت :

ب��وارە  لە  جا  پرسدا  گشت  لە  هەموانە  وەرگرتنی  دەن��گ  كە  راستەوخۆ،   –  1
گرنگ و مەسەلە بنەرەتیەكانی كۆمەڵایەتیدا یان لە هەموو سیاسەتی گشتیدا، كە لە 
"كانتون“ەكانی سویسرا ئیمڕۆ پیرەو دەكرێت و لە هەندێ وڵاتی دیكەش گشت پرس 

بۆ یاسا گشتیەكان هەیە.

"ئەنجومەنی  بۆ  گەل  كە  دەبێت  نوێنەرانەوە  ئەو  هۆی  بە  كە  ناراستوخۆ،   –  2
گەل“ یان پەڕلەمان، یان پیران و یان بە تێكەڵاوی هەڵیان دەبژێرێ، كە لە زۆربەی 
"دا رووكەشی دیموكراسی  الموجهە  الدیموقراطیە  ئاڕاستەكەر –  وڵاتە دیموكراسی 
پارێزراوە، ئەمەش گوایە لە بەر بار و هەل و مەرجی تایبەتی ئەو گەلانەیە كە هێشتا 
نەگەیشتوونەتە ئاستی كامڵ بوون و بە كارهێنانی خود بە خودێ دیموكراسی ----
--- تێ خوێندنەوەی باری كۆمەڵایەتی و گەشەی كۆمەڵگەكان، وەك لە ئەندەنوسیا 

و پاكستاندا هەن ..
پەنجەی  لە  هەڵدەگرن  دیموكراسی  "دەوڵەتانی  ناوی  وڵاتانەی  ئەو  ئاسیادا  لە 

دەستێك كەمترن، كە لەوانە هیندستان و ژاپۆن و سیلانە ..
مەبەست  و  گرنگ  تر،  كۆمەڵایەتی  بارێكی  هەر  وەك  دیموكراسیش  مەسەلەی 
 .. دیموكراسیانەیە  گیانی  پیادەكردنی  و  بەكارهێنان  جۆری  و  شێوە  و  جەوهەری 
پێزە و  دیموكراتیەت  ناوی – گەل و چین و جەماوەرەوە –  بە  ئەگینا زۆر وڵات 

دەكەن كە هیچ دیكتاتۆریەك پەی پێ نەبردووە

لە کەلەپووری شۆڕشگێڕیمان دا

 فریودرام
ک���������وردی م���������ەردم ب�����ە زەن��������د و ب����ەن����ده����اس����ان ن�����ەدەک�����ەوت�����م�����ە ک���ەم���ەن���د
ک��������ردم ن�����ی�����ن�����ۆک�����ی  و  چ����������ەک  ب�����ردم�����ش�����ێ�����خ  ه�������ێ�������زی  دوب�����������ەرەک�����������ی 
م����������ەلای پ����ی����س دەس������ت������ی گ��������رێ دام������ب������ۆ ن��������او زەل��������ک��������اوی ف��������ڕێ دام
ی����ەک����ج����اری ب������ە  دام  پ�����ێ�����دا  پ��������ای  ئ����ی����س����ت����ع����م����اری  ه�����ێ�����زی  ئ����ەن����ج����ا 
ب��������ردم روزی  گ�������������ەلان  دزی  ک�������������ردم  دی�������ل�������ی  ق�������������وڕی  ن�����وق�����م�����ی 
ل�������ەن�������او ب�������ەرگ�������ی ش�����ارس�����ت�����ان�����ی ب�������ەن�������او ئ����ی����ن����س����ان����ی ن���������ەم زان�������ی
ب�����������ردی ت�����اڵان�����م ب�������ەخ�������ۆم  ک�����ول�����ل�����و ک�������ەوت�������ە دەغ�����������ڵ و دان������م������ه������ەر 
چ����ەن����د زۆڵ��������ە ک�����وردێ�����ک�����ی زل ک�������رد گ����رێ����ی ن����ام����وس����ی����ان ب�����ۆ ش�����ل ک����رد
ب�����ەچ�����ەن�����د ق����وش����ێ����ک����س����ازی ک�����ردن�����ه�����ەرچ�����ەن�����دی وی����س����ت����ی ل����ێ����ی ب������ردن

***** 
زم�����ان�����م ل�����ێ داگ��ی��ـ��ـ��ـ��ـ��ـ��ـ��ـ��ـ��ـ��ـ��ـ��ـ��ـ��ـ��ـ��ر ک�������را م���ێ���ش���ک و دڵ��������م، خ����������ورا، ب����را
خ���وێ���ن���ی���ان م���ژی���م،گ���ۆش���ت���ی���ان خ����������واردم ئ���ێ���س���ک���ی���ان ب�����ە س�����ەی�����ان س����پ����اردم 
ل�����ولاک�����م ب�������ەرب�������وون�������ە  ک������ەلاک������م������ع������ەج������ەم  ن�������ی�������وەی  ت�������ورک�������ە  لای 
ع������ارەب������ی������ش ب�����ەش�����ی خ��������ۆی دەوێ�����ق�����اپ�����ێ�����ک ل�����ێ�����ر، ق����ەپ����ێ����ک ل������ەوێ
ع���ەج���ەم و  ت���ورک���ی���ش���م  ع�����ەرەب�����م  دەم  ی������ەک  و  س����ەع����ات  ی������ەک  ل����ە  ه������ەر 
پ����ێ����م دەڵ������ێ������ن: ت�����ورک�����ی ک����ێ����وان����ی ی�������ان ل�����ە ق����ەح����ت����ان و ش���ەی���ت���ان���ی
ی�������ەک دەڵ����������ێ: م�����ێ�����ژووم�����ان ی����ەک����ە ئ�����ەگ�����ەر ب����ش����ت خ�������ۆم دەن��������گ م���ەک���ە

*****
ب�����ەرد ل�����ە  داوە  ،س�������ەری�������ان  دەردن��������ام��������رم  ه����ێ����ن����دە  ب�������ەه�������ەزار  ب��������ەڵام 
م��������ن ب������ەب������ان������ی������پ������اڵ ن���������ەم���������ردم ج������ەن������گ������ی������زخ������ان ق������ڕی������ن������ەک������ردم
س���ەل���ی���ب���ی چ��������ۆن، م�����ردگ�����ەزەن�����ف�����ۆن�����ک�����ورد ب��������ەزی��������ادەوە ه�����������ەروەک خ����ۆن
ش�����ا ع�����ەب�����اس ل�����ە ب����ن����ەی ن����ەه����ێ����ن����ام ت��������ۆزی ب����ەب����ا ب�����ۆ م�����ن ه�������ەر م����ام
ب����ە ش���ێ���ر ن�������ەخ�������ورام.. دی����ل����ە ڕێ������وی������دەم خ��������وا؟! ه������ای ب����ە ک���ل���ک���ی خ��ێ��وی
گ����������ەل خ��������������وردن گ������ەل������ێ گ�������ران�������ە ن�����ای�����ب�����ا ڕی�������خ�������ۆڵ�������ەی ئ����ەم����ان����ە
س��������ەد س��������اڵ ج�������ۆراب�������م ،خ��������وراب��������م ق������ورس������م ه�����ەرگ�����ی�����ز ه����������ەزم ن���اب���م
ب������م خ��������وا دەب������������ڕم ه�����ەن�����اوی پ������ارووێ������ک������م :ج�����ی�����ڕ و دڕک������اوی������ک������ێ 
ل�������ە چ�������اوی�������ان�������ڕا س���������ەر دەردێ�����ن�����م�����ه�����ەت�����ا س���������ەر ه�������������ەروا ن���ام���ێ���ن���م

ب��ێ پ������ەی������دا  ش�����اخ�����ی  ن�����اب�����ێ�����ڕۆژێ�����ک دێ  س����������ەوە  ب������ن  ه��������ەر  ب����������ەرخ 
پ�������ەڕێ ڕوو  دێ����ن����ێ����ت����ە  ه���������������ەردەم  دەگ���������������ەڕێ  و  دەگ���������������ۆڕێ  زەوی 
ک�������وردان�������ە گ�����ەڕان�����ەس�����وڕێ�����ک�����ی�����ش�����ب�����ەش�����ی  و  خ���������ۆڵ  و  چ�����������ەرخ  ل���������ەو 
ب�������������ەرەو م����ن����ی����ش دەخ������ول������ێ������ت������ەوە ن�����������ۆرە گ�������������ورزی م���������ەش دێ������ت������ەوە

 *****
ه�����اک�����ا دێ�������ت م���ن���ی���ش ڕاپ�������ەڕی�������م خ�������وڕی�������م، گ�������وڕی�������م، چ�����ڕی�����م ،دڕی�������م
چ�����ۆڵا لادێ،ل�����������������ە  و  ش����������ار  پ�������ۆڵال�������ە  دڵ  پ�������اڵ�������ەی  و  س�������ەپ�������اب 
ک����وت����ک ل�������ەس�������ەرش�������ان،داس ب���������ەدەس دەب����ێ����ت����ە ش��������ۆڕش گ���ێ���ڕ ه������ەر ک���ەس
دزە و  ح�����ی�����ز  ه�������ەرچ�������ی  ق������زەب������م������رێ  و  خ�������وێ�������ڕی  وەش��������ێ��������رن  خ�������ۆ 
دەش���ک���ێ���ن���م س����������ەری  ب����ک����ا  ن������ق  دەردێ��������ن��������م  زۆردار  چ����ن����گ  ل������ە  چ��������ەک 
زۆڵ������������ە ک��������������وردی ب�������ێ ئ�������اب�������ڕو دەن������ێ������م������ە س����������ەر ه��������������وڕەی ب�������ەڕو
دەک������ەم داب��������ەش  زەری����������ام  و  ئ������او  دەک��������ەم  ڕەش  خ��������ۆران  گ����ون����دی  ڕووی 
ش�����ێ�����ران ن��������������ەوەی  پ�������اڵ�������ەوان�������ی  ج������وت������ێ������ران  لاوی  و  ک�����ی�����ژ  ل�������ە 
ه������ێ������زی ک�������وردس�������ت�������ان پ�����ێ�����ک دێ����ن����م����ت����ۆڵ����ە ل�������ە دوژم�������������ن دەس����ت����ێ����ن����م
ن������اگ������ەم ک�������وردم ی����وم����م����ە ت������ێ  ب����گ����ا و م����ەگ����ۆش،گ����ێ����ڵ����دم،ئ����وی����ل����دم����ی����ا 
دەدرێ��������ت��������ەوە ل����ێ����ی  دام  ل����ێ����ی  دەڕش������ێ������ت������ەوەک������ێ  خ���������واردوم���������ی  ک������ێ 
ل������ە گ�������وری�������ان ک�������ڕی�������اری پ����ۆس����ت����م����ب����ۆب����ی زۆری��������������ان ی��������ار و دۆس����ت����م
ئ�����ەوی�����ش ب�����ێ ب������ەش ب�������وون وەک�������و م�����ن ئ�����ەوی�����ش خ���وێ���ن���ی م�����ژت�����ون دوژم������ن
دوژم�������ن�������ی گ������������ەورە ئ���ی���س���ت���ی���ع���م���ار ڕۆژه����������������ەڵات ک������������وژەی ش���ی���ن���ەم���ار
م�����������ەردم خ�����������ۆرەی چ������ەرم������و چ�����ەوم�����ب�����ێ ب�������ەش ل������ە ش�������ورەی�������ی و ش������ەرم
پ����اک و  ب��������اش  ئ�����ێ�����ران�����ی  چ����اک����گ����ەل����ی  ع�������ارەب�������ی  و  ت����������ورک  ل������ەگ������ەڵ 
دەس�������ت ل�����ە ق�������ەدی ی������ەک وەردەن�����ێ�����ی�����ن ڕی�����ش�����ەی ئ���ی���س���ت���ع���م���ار دەردێ����ن����ی����ن
ح������ەزی������ای خ����وێ����ن����م����ژی ه������ەژاران������ب������ە گ�������ەل دەک������ەی������ن ب�����������ەردە ب�������اران
ک��چ چ  ک�������وڕ  چ  دەج������ن������ن  چ�����ەک�����وش�����دەب�����ڕن  ب������ە  ب�����������ەداس  دەروگ��������وێ��������ی 
زەم����ی����ن����ی ل������ەس������ەر  ب������ۆ  زل  ک������ە  ب���ب���ی���ن���ی  خ�����ەون�����ی�����ش  ن�������ادەی�������ن  ڕێ 
ل���ێ���ی ح���������ەرام دەک������ەی������ن ئ������ەو خ��������ەوە م�����ەرگ�����ی س����ەگ����ی ه������ار چ�����ل ش�����ەوە
پ����ش����ت ب�����ەک�����ام ه����ێ����زی دەس�����پ�����ێ�����رێ ک�������وێ م��������اوە خ�������ۆی ل�����ێ وەش�����ێ�����رێ؟
ک��������وودەڵ��������ەی دەل������ەس������ە و چ����ەرچ����ی����ل ئ���ێ���م���ە دەی����������ان گ�����ری�����ن ب�����ە دی����ل
دارا ب������ە  ک����ل����ک����ی����ان����دەک����ەی����ن  ب������ەه������اراب������ن  ل������ە  م������س  گ���ی���س���ک���ی  وەک 
ن���ی���ش���ت���م���ان���م���ان دەک������ەی������ن ب��������ژار خ����وێ����ن م�����ژ دەب������ڕی������ن ل�����ەس�����ەر ه�������ەژار

******

ئ����������اڵای س������ێ ڕەن������گ������ی ڕەن����گ����ی����ن����م ل������ە پ������ۆپ������ەی ب��������������ەرزان دەب����ی����ن����م
دەب������ێ������ت������ەوە س��������ارێ��������ژ  دەردم  دەش�������ەک�������ێ�������ت�������ەوە  و  دەل������������������ەرێ 
ب�����ری�����ن ل������ە گ����ی����ان����م ن������ام������ێ������ن������ێ..دەم و دەس����������ت گ������ۆش������ت������ەزون دێ���ن���ێ
ئ��������������ەودەم ب������ە ک������وێ������ری ن�����ەی�����اران�����گ�����ش�����ت خ�����اک�����ەل�����ێ�����وەی ب������ەه������اران
ک���اڵ و  ک������وڕ  و  ک�������ورد  ک����ی����ژۆڵ����ەی  س�����ەرس�����اڵ  و  ڕزگ����������اری  ج���ێ���ژن���ی  ب�����ۆ   
ک����وردس����ت����ان لای  ه�����ەم�����وو  ل�����ە  م����ەس����ت����ان����دێ����ن  چ�������او  و  ب������������ەرزان  ب�������اڵا 

***************** 

 
قەومی کورد

زەم����ی����ن ڕووی  س�������ەر  ع����ال����ەم����ی  ب�����ۆ  ک�������رد  ئ���ی���س���پ���ات���ی  ک���������ورد  ق�����ەوم�����ی 
م����ی����ل����ل����ەت����ێ����ک����ی ق��������ارەم��������ان��������ن ه����������ەر ئ������ەب������ێ س�������ەرب�������ەس�������ت ب����ژی����ن
ن����ی����ش����ت����م����ان س�������ەرب�������ەخ�������ۆی�������ی  ڕێ��������گ��������ەی  ل��������ە  لاوی  م�����ی�����ل�����ل�����ەت�����ێ 
پ���ێ���ک���ەن���ی���ن و  ب�����ەخ�����ەن�����دە  دەم  و  ت�������رس  ب������ێ  س�������ێ�������دارە  ب�������ەر  ب���ێ���ت���ە 
ب������ەرێ ش��������ەق  ه��������ەر  دوژم�������ن�������ی  ب������ا  ،ئ������������ەژی  ن������ام������رێ  وا  ق������ەوم������ی 
س�����اح�����ێ�����ب�����ی ڕۆڵ��������������ەی ن�����������ەب�����������ەردە، خ���������اوەن���������ی ع�������ەزم�������ی م����ەت����ی����ن
ئ���������ەو ک�������ەس�������ەی گ�����ی�����ان�����ی ل�������ە ڕێ�������گ�������ای ن����ی����ش����ت����م����ان����ا ب������ەخ������ت ئ����ەک����ا
ب�����ەری�����ن ف�������ی�������ردەوس�������ی  ل�������ە  وا  م�������ردوو،ش�������ەه�������ی�������دە  م�����ەڵ�����ێ�����ن  پ�����ێ�����ی 
ی���ە ن�������ی  ب������اک������ی  ی���������ەن  ق�����ەت�����ع�����ی  م�����������ردن  ل�������ە  م�������������ەردە  ک�����������ورد  لاوی 
پ�������ەن�������دی پ����ێ����ش����ی����ن����ان ڕاس��������ت��������ە) ب�������ەرخ�������ی ن�����ێ�����ر ب�������ۆ س�����ەرب�����ڕی�����ن)
لاوەک����������ان ئ��������ەی  ئ������ەڵ������ێ:  م������ەح������زوون������ی  ب������ە  دی������س������ان  وەت������������ەن  وا 
گ����ری����ن و  ش�����ی�����ن  ب�����ەس�����ی�����ەت�����ی  م������ەل������ول������ن  و  م����������ات  وا  ب�������ۆچ�������ی 
زووە ت�������اک�������و  ه�����ی�����م�����ەت�����ی  دەی  س���������ا  ت������ێ������ک������ۆش������ان������ە  ڕۆژی 
ب������ە ش����ک����و ل��������ەم ح�����اڵ�����ە ن�����ەج�����ات�����م�����ان ب������ێ و ل������ە دی�����ل�����ی دەرب����چ����ی����ن
ئ����ەک����ەن پ�����ڕ  گ����ی����رف����ان  و  وورگ  خ����ەری����ک����ن  ک�������ەس  ه�����ەن�����دێ  گ�����ەرچ�����ی 
ش�������ەو ب�����ەب�����ێ خ�������ەم س�������ەر ئ���ەن���ێ���ن���ە س�������ەر س������ەری������ن،ه������ەر س����ەرس����ەری����ن
پ������ی������او ئ������ەب������ێ دای�����������م خ������ەم������ی ق�����������ەوم و ووڵات�������������ی خ���������ۆی ه����ەب����ێ
ئ��������ەو ک������ەس������ان������ەی ب������ێ خ�����ەم�����ن ح�����اش�����ا ن������������ەوەی ئ��������ەم خ�����اک�����ە ن��ی��ن

***************** 

ماڵاوا...
مەتەڵ

دەگێڕن،ئەگەر  گۆبەند  و  شایی  جنۆکە  کە  دەڵێن:  ک��وردەواری��دا  ئەفسانەی  لە 
ئادەمییەکیان تێکەوت بە هەمووان ئامۆژگاری دەکەن کە ) ئەوەی لە دڵیایەتی نەیخاتە 
زاری و نەیدرکێنێ(،چونکە ئەگەر ئەو ئادەمیە ؟بسماللە؟ بکات شاییەکەیان لێ تێک 
دەچێ و بەو ؟بسماللە؟ یە دەڕەوێنەوە!! جا ئەوەی ئەهلی زەوق و ئەوە دنیا بدات بەمە 
دنیا ،کڕ دەبێت و لەژێر سایەی ئەو کڕبوونسیەیدا تەڕە دەماغی خۆی بەو گۆبەندە 
پیاوی خودا ئەوا گۆبەندەکەیان لێ  پاراو دەکات.. ئەوەش دوژمنی جنۆکان بێت و 

تێک دەدات..
ئەمە ئەفسانەیە و ئەگەر لەبار و بابی گاڵتە و توڕەهاتدا نەگیردرێتەوە و سەری 
لەمە  خەڵکی..کەچی  نێو  گاڵتەجاڕی  خاوەکەشی  و  گەوجێتی  نەلەقێندرێ،دەبێتە  بۆ 
و  تاکتیک  و  بەهانەی »سیاسەت  و  چارشێو  ئەفسانەتر،لەژێر  و  سەیروسەمەرەتر 
عیلمانیەت و عەقل و عیرفاندا« لە جیهان/عالەمی سیاسەتی کوردەواریدا و بەدرێژایی 
ب��ەدەورەوە  »شەیتانۆکەی«  هەڵپەڕکێ  و  گەرمە  ب��ازاڕی  کوردستاندا  لە  نیوسەدە 
دەگێڕدرێت.. خۆ ئەگەر خێرخوایەک ووشەی »ب« ی لەدەم دەرچێ،خێرا سەرینی 
تێک  گۆبەندەکە  بڵێ و  نەبادا »سماللە« کەی  دەکەن  دەنێنە سەر دەمی و خەفەی 

بچێت.
خاوەن( چەوساوەی  داگیرکراوی  ملیۆنی  پێنج  و  بیست  نەتەوەیەکی  خەڵکینە، 
نیشتمان و زمان و مێژوو و داب و دەستووری( هاوبەش،کە بە درێژایی هەزاران 
داگیرکەراندا  پەلاماری  و  لەبەردەم سەدان هێرش  مەفتەنی خۆیدا  و  لە خاک  ساڵ 
خۆی ڕاگرتووە. بۆ دەبێ کەسێکی دیکە خۆی بکاتە خاوەنی و سەروماڵ و شەرەفی 
خۆڕایی بکات؟. بۆ دەبێ ماڵەکەی وەکو بەشەمیراتی بەسەر چوار دەوڵەتی داگیرکەردا 
وەبەخشرێ؟. بۆ دەبێ لەدوا نیوەی چەرخی بیستەمدا ،لە وەڵامی بچوکترین مافی 
وەک  دەبێفشەمافێکی  کرێ؟.بۆ  سەرکوت  ئاسن  و  ئاگر  بە  نەتەوایەتیدا  و  مرۆڤانە 

؟ئپتۆنۆمی و خود گەردانی« چارەکە سەدەیەک بجەنگێ؟.
بە کورتی و کرمانجی چونکە:

ـ ئەگەر خۆمان بەداگیرکراو بزانین،دەبێ داوامان وەدەرنانی داگیرکەر بێت.. نەک 
خێر پێکردن!.

ـ ئەگەر نەتەوە بین.. دەبێ وەک هەر نەتەوەیەکی دیکە خەباتمان بۆ کیانی سیاسی 
سەربەخۆ و دەوڵەت بێ! نەک سازش/ مساومەکردن و فشەماف!.

ـ ئەگەر برا بین، ئەمە برایەتی نییە و زۆرداریە و ناهەقی.. ئەگەر بەشێکیش بین 
لەو داگیرکەرانە.. نەک« خودگەردانی و حوکمی زاتی« چ پێویست ناکات..( یەکێتی 

نیشتمانەکە!!( دەکەوێتە مەترسییەوە!.
ـ ئەگەر خوازی جەماوەرەکە و خواستی مێژووش بەرچاوگرین، ئەوا دەبێ ) ئازاد 
و سەربەخۆ و یەکگرتوو(بین، نەک وێرای ووتنی »بسماللە«ی کوردایەتیمان نەبێت!.

ئەمە بووە مەتەڵ...
ئێوەی  وەک��و  دەم��ان��ەوێ:  ک��ورد  بۆ  و  ک��ورد  بەهەقی  و  ک��ورد  بەناوی  دەبڵێن: 

داگیرکەرخاوەنی خۆمان بین..و )دەوڵەتی دیموکراتی کوردستان( دابمەزرێ!.
تێک  دەکرێت  کورد  لەسەر لاشەی  گۆبەندەی  بووتایە..ئەو  ئەمەمان  چەند ساڵە 

دەچوو و دەبڕایەوە...
ئێستاش تا بە هەمووان بۆ ) کوردستانێکی ئازاد و گەلێکی یەکسان( هەوڵ نەدەین 
و ڕەپ و ڕاست خوازی »مافی دیاری کردنی چارەنووس« نەگرینە بەر،ئەم شانۆ 
گاڵتەجاڕە هەر بەردەوام دەبێت وەکو کورتانی)جەجاڵ«دەجاڵ«( بە نوکە قەڵەمێکی 
و  نەتەوەم  بڵێ:  ناوێرێ  چێ  ئ��ەوش  زراوی  دەک  هەڵدەتەقێتەوە..  داگیرکەرەکە 

»دەوڵەت«م گەرەکە!!. 

